
КИРИШҮҮ 

 
«... адамдын башкаларга кылаар  

эң чоң жакшылыгы эле үйүнөн  

адам болоор балдарды тарбиялап өстүрүү экен.  

Аны да бирөөнүн жардамы менен эмес,  

өзү күн сайын, саат сайын бүт дилин берип,  

колунан келишинче, балдар кашында көп болсо, 

 ошончолук ийгиликтүү. ...» 

 Чынгыз Айтматов  

 

Азыркы мезгилде балдарга туура тарбия берүү, алардын жашоосунун 

сапаты жана анын узактыгы, коопсуз чөйрөнү түзүү мамлекеттик саясаттын 

негизги маселелери болуп саналат. Ошондуктан, билим берүү тутумунун 

бүгүнкү күндөгү негизги милдеттеринин бири – балдарга туура тарбиялоонун 

баалуулугун жана заманбап адам үчүн керек жашоо образынын маанисин 

түшүнүүгө жардам берүү. Бул үчүн мектеп окуучулары жашоо образынын 

негизги принциптерин билүүсү жана эң башкысы, аларды өзүлөрү кабыл 

алуусу зарыл, ал эми бул мугалимдердин, ата-энелердин жана балдардын 

биргелешкен олуттуу сапаттуу эмгегинин натыйжасында гана мүмкүн болот.  

Методикалык иштелмелер башталгыч класстардын мугалимдери үчүн 

түшүнүктүү болушу керек деген ойду негиз кылуу менен, биз суроолорду 

коюу жана алардын жообун сунуштоо мамилесин тандап алдык. Андан 

тышкары, биз, чыныгы интеллектуалдуу активдүүлүк, биринчиден өзүнө 

суроо коюдан жана аларга өз алдынча жоопту издөөдөн баштала 

тургандыгына ишенебиз. Эгерде ушул колдонмо менен биз башталгыч 

класстын мугалимдеринде суроолорду коюу адатын жана билгичтигин 

өнүктүрө алсак, анда алардын окуучуларында окуп-үйрөнүү процессинде 

сезимталдуулук, чыгармачылык жана башка турмуштук көндүмдөр же 

ачылыштарды жана табууларды жараткан, адамдык ойду алдыга жылдырган 

жөндөмдүүлүктү калыптандыра алабыз. 

КЛАССТЫК ТАРБИЯЛЫК СААТТАРДЫН БОЛЖОЛДУУ 

ТЕМАТИКАЛАРЫ 

 

ТЕМА: БИЛИМ МАЙРАМЫ «САЛАМ МЕКТЕП!» 

(1-класс) 
 
Билим  - ийне менен кудук казгандай 

Сабактын максаты: 

 окууга болгон кызыгууну 

өнүктүрүү; 

 окуу ишмердүүлүгүнө 

позитивдүү мотивацияны 

калыптандыруу. 

Милдеттери: 

 майрамдык күндүн 

атмосферасын түзүү;  

 билим дүйнөсүнө киргизүү, 

 балдарды бири-бири менен, 

мугалим жана мектеп менен 

тааныштыруу; 

 мектепти сүйүүгө жана  

милдеттерди так аткарууга  тарбиялоо; 

 көңүл бурууну, логикалык ой жүгүртүүнү, чыгармачылыкты өнүктүрүү; 

 окуучулардын активдүүлүгүн, окуу предметтерине, мектепке 

кызыгуусун аныктоо. 

 

Иш-чаранын катышуучулары: болочок 1-класстын окуучулары, мугалим. 

Сабактын жабдылышы: Акындардын ырлары, макал-лакаптар, цитаталар, 

жазылган баракчалар, плакаттар, сүрөттөр. 

 

САБАКТЫН ЖҮРҮШҮ: 

 

(Майрам салтанаттуу линейка аяктагандан кийин өткөрүлөт, сентябрга 

арналат). 

Шыңгырады сентябрда коңгуроо, 

Окуучулар шашып барат мектепке. 

Татынакай, жаркын класста таптаза, 

Окуганга талпынышат кыз-бала.  

 

        
Балдар музыканын коштоосунда класска кирип, партасына отурушат. 

(«биринчи класска арналган» ыр). 

 

Мугалим: 

 Билим күнү - 1-сентябрда 1984-жылдан бери майрамдап келишет. Бул 

күн  мугалимдер, окуучулар, ата-энелер үчүн чоң майрам. Бул башталгыч 

класстагы окуучулар үчүн өзгөчө маанилүү күн болуп саналат, анткени 

биринчи класстар биринчи жолу мектепти аттап жатышат.  

Саламатсыңарбы, балдар! Силерди көргөнгө кубанычтамын. 

Күздүн биринчи күнү, мектеп дүйнөсүнө кош келиңиздер. Эми ушул 

жаркыраган мектептен билим аласыңар. Жазганды, китеп окуганды 

үйрөнөсүңөр. Аларды силерге ким үйрөтөт? Албетте мугалим. 

- Бүгүн бизде чоң майрам – “Билим күнү”! Силер биринчи сабагыңарга 

кирдиңер,  өз мектебиңер менен, биринчи мугалимиңер менен таанышуу жана 

болочок классташтарыңар менен таанышууга чогулдуңар. Мен силердин 

биринчи мугалимиңермин.  Менин атым_______________________________ 

Айлананы карагылачы, балдар. Булар баары силердин классташтарыңар. 

Кана ким санай алат? Класста азыр канча окуучу отурасыңар? (Мугалим 

жардам берет).  

Ал эми азыр жаныңарда отурган классташтарыңарга жылмайып, бир-

бириңер менен  таанышкыла. Аттарыңарды айткыла. Балдар, жылмаюу 

эмнени билдирет деп ойлойсуңар? 

 
 Адам дайыма жылмайып жүрсө, ал өтө сүйкүмдүү, сулуу болуп  

көрүнөт. Жылмаюу эмнени билгизет?  Балким жакшы иш кылгандыр, же беш 

алгандыр, же бирөөнө кубаныч тартуулагандыр.  Жылмаюу жакшы маанайды 

билдирет.  Ошого балдар, мектепке келгенде ар бир күнүбүздү жылмаюу 

менен баштоого аракет кылалы.  

 Бүгүн силер мектептин босогосун аттап, сыйкырлуу билим деген өлкөгө 

аттандыңар.  Кээде кыйынчылык болоор, бирок, ошентсе да  бул жерден 

кызыктуу, билбеген көп нерсеңерди үйрөнөсүңөр.  

 Мындай кызыктуу өлкөнү эч бир жер шаарынан, картадан дагы таба 

албайсыңар. Бул өлкөнү силер сыйкырчы-мугалимдердин жардамы менен 

ачышыңар керек. Алар силерге санаганды, жазганды, сүрөт тартканды 

үйрөтүшөт. 

   Дүйнөнүн сырларын баарын ачып, 

Мектепте үйрөнөбүз китеп ачып. 

Мугалим айткандарын так аткарып, 

Мектепти акылмандын үйү деп. 

 

Билим алалы ага-эжейди таарынтпай, 

Үйүбүз го мектеп биздин экинчи.  

Көп сүйлөбөй, көп угалы сабакты, 

Кийин тиет чоң жардамы билимдин. 

 

 - Классыңарды карагылачы, канча кыздар-балдар бар экен.  Мүмкүн 

силер алардын баарын тааный электирсиңер. Албетте, ар бир окуучунун өз аты 

бар, бирок, баарын дароо эстеп калуу кыйын болушу мүмкүн. Бирок, классташ 

болуп туруп бир-бириңердин атыңарды билбесеңер  сүйлөшүү кыйын болот. 

А биз эми мындан ары баарыбыз чогуу окуйбуз, демек, силер  класстагы 

бардык балдардын атын билишиңер керек. 

 - Келгиле эми таанышалы. «Үч-төрт!» десем. - Буйрук боюнча ар ким өз 

атын катуурак айткыла. Келгиле, аракет кылалы! 

 - Үч төрт! О-о-о!.. Силер катуу кыйкырып жаткансыйсыңар, бирок мен 

бир дагы ысымды уккан жокмун! Силерчи? Бардык ысымдарды уктуңарбы? 

Мен уккан жокмун. 

 Демек, башкача аракет кылалы. Катуу чыкпаса, шыбырашып 

атыбызды айталы. 

 - Үч төрт! Дагы бир нерсе туура эмес болуп калды окшойт... Эч 

кимибиз кыйкырган жокпуз, бирок баары бир эч нерсе түшүнүксүз болуп 

калды. Силер көп ысымдарды уктуңар, бирок бирөөсүнүкүн да эстеп калган 

жоксуңар.  

 Балким, балдар, баары бир убакта аттарын айтып жаткандыктан биз 

түшүнбөй калгандырбыз. Чогуу бирге  иштөө жакшы, ойноо кызыктуу, ырдоо 

сонун, бирок баардыгыбыз бир учурда  сүйлөсөк, бир-бирибиздин 

аттарыбызды эстей албай калат экенбиз. 

 Келгиле, кезеги менен, бирден сүйлөп, ар кимибиздин  аттарыбызды 

укканга аракет кылалы. Мен кезектешип атыңардан чакырам, ким өзүнүн  

атын укса, доскага чыгып (өзүнөрдү дагы бир жолу тааныштырып, гүл алып 

доскага илгиле).  

 Балдар доскага гүлдүү шалбаа өстүрөлү өзүбүздүн аттарыбыздан.  

Чакан топторго бөлүнгөн балдар доскага чыгып, гүлдөрүн бекитишет. 

(Мугалим балдардын  аттарын жазып жардам берет)  

 Балдар, карагылачы, доскада биздин аттарыбыздан кооз гүлзар өсүп 

чыкты, биздин класстагы балдарга окшоп аябай көп. А биз баарыбыз бир 

класспыз. (Мугалим “БИЗДИН КЛАСС” деген жазууну илет.) Мына балдар 

бул биздин класс, биз турган бөлмө. Карагылачы, биздин классыбыз кандай 

сонун: жарык, жайлуу! 

- Балдар, бир-бирибиздин аттарыбызды үйрөндүк, эстеп калдык.  

Туурабы? 

- Ооба. 

- Бул сыйкырдуу өлкөдө мектеп окуучулары гана саякаттай алат. 

Окуучу деген наамга татыктуусуңарбы, текшергим келип турат. Бул үчүн, 

силер менен тапшырмаларымды аткарышыңар керек. 

 - Мектепте эрежени сакташ керек. Алар кайсы? Кана кунт коюп 

угалычы. 

 Жакшы окуучу болуш үчүн, дайыма мугалимдин тилин алыш керек; 

 Сабакка кечикпей келгиле; 

 Мугалим айткан тапшырманын баарын жакшы аткаргыла; 

 Отурганыңарда аркаңарды түз кармап отургула, анткени сөгүңөр 

кыйшайып калат;  

 Китеп, ручка, дептерлериңерди унутпай кечинде сумкаңарга салып 

койгула; 

 Бир-бириңе жакшы мамиле кылгыла; 

 Колуңарды партанын үстүнө койгула; 

 Сабакка жооп бериш үчүн колуңарды көтөргүлө. 

 

 
 

Мен бүгүн биринчи  жолу, 

Биринчи класска баратам. 

Жакшы окуучу болуп, 

Тапшырмаларды  жакшы аткарам. 

Сабакты бышыктоо: 

 

Суроолор: 

1. Мектеп силерге жактыбы? 

2. Бул жерде эмнени үйрөнсө болот экен? (Жазганды, 

окуганды.) 

3. Мектепте эрежени кантип сакташ керек? 

4. Ручканы кандай туура кармаш керек үйрөндүңөрбү? 

5. Класска киргенде саламдашууну үйрөндүңөрбү? 

 

Бабалар сөзүн билип жүр! 

 

1. “Китеп — билимдин булагы”.  

2.  “Улуу адам улуу тоо сыяктуу”. 

3. «Улуунун өмүрү – кичүүгө үлгү». 

4. “Уядан эмне көрсө, учканда ошону алат”. 

5. “Чындык күндөн жарык”. 

6. “Билим — жанып турган чырак”. 

7. “Баланын тентек болушу үйдөн, таалим — тарбиядан”. 

8. “Мугалим мөмөлүү дарак”. 

 

Жыйынтыктоо: Мына балдар, бүгүн биз мектеп менен, бир-бирибиз 

менен, мугалим менен тааныштык. Бир-бирибиздин аттарыбызды үйрөндүк. 

Партага кандай туура отурарды дагы билдик. Мектеп силерге жактыбы? 

Билем: Мектеп жөнүндө, классташтар. 

Билдим: Мектепте эрежени кандай сакташ керектигин үйрөндүк; 

- Тапшырманы унутпай аткарууну; 

- Колубузду партанын үстүнө коюп тынч отурууну; 

- Китеп, ручканы унутпай сумкабызга салып келишти. 

- Бир-бирибизге жакшы мамиле кылганды. 

Билгим келет: китеп окуганды, жазганды. 

Үйгө тапшырма: 

 “Билим – жанып турган чырак” ата-энеңерден сурап,  

түшүнүгүңөрдү айтып бересиңер. 

ТЕМА: “САЛАМДАШУУ АДЕБИ” 

(1-класс) 

 
“Сен” деген сенек сөз, “сиз” деген сылык сөз. 

Саламдашпай сөз баштаба 

 
 

21-ноябрь - Бүткүл дүйнөлүк саламдашуу күнү  
Сабактын максаты: 

 Саламдашуу этикасын үйрөнүшөт; 

 Алик алуу адебин үйрөнүшөт. 

Сабактын жабдылышы: Акындардын ырлары, макал-лакаптар, цитаталар, 

жазылган баракчалар, плакаттар, сүрөттөр. 

Сабактын формасы: аралаш сабак. 

Сабактагы предмет аралык байланыш: Тарых, кыргыз тили, кыргыз 

адабияты жана музыка. 

Колдонулуучу методдор: түшүндүрүү, практикалык. 

 

I. Сабактын жүрүшү: 

Салам бул адамзаттын чоң урматы, 

Саламдашуу улуулардын ыйык салты. 

Улууга да, кичүүгө да урмат кылуу, 

Улуулардын бизге үйрөткөн ыйык парзы. 

“Сылык болмок сөзүңдөн, жакшы болмок өзүңдөң” – деген илгертеден келе 

жаткан элибиздин нуска сөзүн унуткарбай ыр, жомок, макал-лакаптарды 

үйрөтүп, окуучулардын акыл-эсинин өсүшүнө көмөктөшүү. 

- Кана балдар, макалдагы эрежени дайыма сактайбызбы? Ойлонуп 

көрөлүчү? 

 

II. Жаңы теманы баяндоо: 

Мугалим:  Саламдашуу: 

Саламдашуу адеби, 

Улуулардан калган салт. 

Урмат кыла билели, 

Жолукканда ар кимге, 

Салам айта жүрөлү. 

Салам айтсаң улууга 

Эстүү экен деп сүйүнөт. 

Салам айтсаң кичүүгө, 

Улуулугу билинет. 

 

 Саламдашуу этикеттин эрежелерин үйрөнүүдө өтө маанилүү кадам 

болуп саналат. Анткени, тааныш адамыбызга жолукканда эң биринчи 

саламдашат  эмеспи. Ошого эң биринчи ата-эне балдарын баарлашуу этикетин 

жаштайынан үйрөтүү керек. 

Эң биринчи саламдашуунун этикетин үйрөтү үчүн, "Этикет деген 

эмне"... ошону айтып берейин. 

 Балдар үчүн этикеттин эрежелери – бул сыйкырдуу эрежелер, алар 

адептүү, сылык-сыпаа жана сый-урматтону үйрөнүшү керек.  Бул эрежелерди 

билүү менен  досторуңар, ата-энеңер, туугандарыңар жана сага таптакыр 

чоочун адамдар менен оңой жана жөнөкөй баарлаша аласыңар.  

        
  Саламдашуу этикеттин эрежелерин үйрөнүүдө өтө маанилүү кадам 

болуп саналат. Анткени, тааныш адамыбыз менен  жолукканда эң биринчи 

саламдашабыз. Кийин чоң адамдар менен сөз таба албай калбаш үчүн  

баарлашуу этикетин жаштайынан үйрөнүү керек. 

 Адептүү адам эч качан мени менен биринчи учурашсын деп күтпөйт, 

ал биринчи өзү оозунуп  салам айтат.  

 

Мектепте курактагы балдарга ушул  этикеттин эң жөнөкөй эрежелерин 

өздөштүрүү жетиштүү: 

 Ата-энеңердин достору менен ар убак учурашып тургула; 

 Чоңдор менен баарлашууда “сен” дебей “сиз” деп кайрылгыла; 

 “Рахмат”, “Суранам”, “Кечиресиз” деген сөздөрдү тиешелүү 

кырдаалдарда колдонгула; 

 Маектешиңиздин сөзүн такыр бөлбөгүлө; 

 Жолдошторуңар менен баарлашууда аларды шылдыңдабагыла, 

 мактанбагыла. 

  Саламдашууда үн өтө маанилүү, жылуу жана жумшак, анткени орой 

же кургак үн менен айтылган кадимки саламдашуу сөздөр да, сен учурашып 

жаткан адамды таарынтып коюшу мүмкүн. Ал эми саламдашып жаткан учурда 

жөн эле жылмайып койсоң, ал адамды дароо өзүнө тартып алат.  Жылмаюу 

бирок, чын жүрөктөн болушу керек. 

 Кичүү адам-------------------------------------------улууга салам бериш керек; 

             

 Үй-бүлөдө эркек бала, кыз бала күндө эртең менен -------------------------- 

ата-энесине салам айтууну көнүмүш адатка, эрежеге айлантуусу керек. 

     
 Басып бара жаткан адам----------------------------------------отурган адамга; 

    
 Тыштан кирген адам үйдөгүлөргө биринчи салам бериш керек;  

 Дасторкон үстүндө олтурган адамдарга да жалпы эле учурашуу керек. 

 Эгер салам айткың келген адамдар сенден алыс болсо, кол булгалап 

койсо эле жетишиктүү, анткени үнүңдүн баардыгынча кыйкыруу - бул 

адепсиздик. Аларга башыңды ийкеп коюу жетиштүү болот. 

 Саламдашууну эч качан катуу, таң калган үндөр менен: «бах – кимди 

көрүп турам»,  «кайда жоголуп кеттиң», - деп катуу үн чыгарып кыйкырбаш 

керек. 

   Эгерде күндүз бир нече жолу жолуккан адамга дагы бир жолу салам 

айтуудан коркпо. Жылмайып, же башыңды ийкеп, же колуңду жеңил булгап 

саламдаш. 

 Эгер сен кимдир бирөө менен бара жатсаң жана шеригиң бейтааныш 

адам менен учурашса, сен дагы салам айтышың керек. 

 Сен көп жолуккан адамдар менен тааныш эмес болсоң да сөзсүз 

саламдаш. Мисалы, жакынкы дүкөндүн сатуучусу менен, почтальон менен же 

кошуналар менен. Бул элементардык сылыктык. 

Эгер адам көп болгон бөлмөгө кирсең, ар бири менен өз-өзүнчө 

учурашпай, жалпы «саламатсыңарбы» деп айтуу керек. 

 Саламдашуунун мааниси: бир-бирине тынчтык каалоо, ал-

ахвалын сурашуу. 

 Улуулар кичүүлөргө биринчи кол берип саламдашат.  

 Сылык саламдашуу, алик ала билүү – адептүүлүктүн башаты. 

 Улууларга озунуп, ийилип салам берүү адептүүлүктүн белгиси. 

 Айтылган саламды жоопсуз калтыруу – салам берген адамдын 

шагын сындыруу, ыза кылуу – адепсиздиктин белгиси. 

 Чын жүрөктөн салам берүү жолуккан адамдын көңүлүн көтөрөт 

же салам айткан сылык, алик алган улук. 

 

КАНА БАЛДАР АЗЫР БАШКА ӨЛКӨЛӨРДӨ БИР-БИРИ МЕНЕН 

КАНДАЙ УЧУРАШАТ (видео) 

 

Сүрөт: 

КЫРГЫЗДАР: 

Адептин башы –  салам 

 Ар бир баарлашуу саламдашуудан башталат. Этикет боюнча адам 

менен учурашканда: “Саламатсызбы!”, “Кутман таң!”, “Кутмандуу күн!”, 

“Кутмандуу кеч!”. Бул учурашуунун эң кеңири таралган жана алгылыктуу 

формалары. Ал эми жакын адамдардын арасында көбүнчө "салам", “кандай” 

деп айтуу салтка айланган. 

 Акыркы жылдары саламды толук түрдө "Ассалоому алейкум", деп 

айтып жүрүшөт. Саламдын жообу "Валейкумус салам" болот. "Ассалоому 

алейкум" араб сөзү. Мааниси "Сизге тынчтык болсун". "Валейкумус салам" 

"Сизге дагы тынчтык болсун" дегенди түшүндүрөт. Башты ийбестен колдорду 

көкүрөккө коюп салам берүү сунуш кылынат. 

 

 

Кыргыздар сөздүн чебери, 

Кыргызда күмүш кемери. 

Кыргыздын салтын унутпай, 

Кыргызча салам берели. 

 

 

 

 

 

ОРУС УЛУТУ: 

 

 

Россияда илгертеден 

жолугушууда, адамдар 

бири-бирине ден соолук  

каалап, достук кол 

алышышат. 
 

 

 Здравствуйте. Доброе утро. Добрый день. Добрый вечер. 

ЯПОНИЯ 

 
Япондор саламдашканды бир-бирине эңкейип саламдашат. 

 

 

 

 

 

 

 

 

 

 

 

 

 

Индияда  эки колун бооруна кармап салам берет. 

Жыйынтыктоо: Кана балдар “Саламдашуу этикеттин эрежелерин” 

үйрөндүңөрбү? 

Билем: Саламдашканды. 

Билдим: Улуу адам менен учурашуу керектигин; 

- Сылык, адептүү болгонго; 

- Дасторкондо отурган адамдарга жалпы бир эле учурашып койгонго; 

- Башка мамлекетте кандай учурашышат. 

Билгим келет: Дагы башка элде кандай учурашышат. 

 

Мугалим: Чарчадык ээ балдар? Эми физминутка жасайлы “Кара жорго” бийин 

бийлейбиз.  

                           

Эми балдар,  силерге суроо бергим келип турат: 

Суроолор: 

1. Саламдашуунун мааниси эмнеде? 

2. Азыркы жаштар кантип учурашат? 

3. Азыркы мезгилдеги саламдашуунун оң жана терс 

жактары кайсылар? 
4. Салттуу саламдашуу деген эмне? 

Бабалар сөзүн билип жүр! 

 

1. “Эрте менен туруп, эң биринчи ата-энеңе салам айт”.  

2.  Сылык саламдашуу, алик ала билүү – адептүүлүктүн 

башаты. 

3. «Бир даам сызган жериңе миң ирет салам айт». 

4. Адептүүлүк адамдын көркү. 

5. Ата кебин эшиткен уул адеп тутат. 

6. Саламсыз кирген уят, жоопсуз чыккан уят. 

 

 

 
Үйгө тапшырма: 

 Салттуу саламдашуу деген эмне? Үйрөнүп келесиңер. 

«ЖАКШЫ» ДЕГЕН ЭМНЕ, «ЖАМАН» ДЕГЕН ЭМНЕ?  

(класстык саат) 
 

Жакшы сөз акылга азык,  

жүрөккө дары, 

 денеге кубат болот. 

 
Максаты: 

• Балдардын моралдык сапаттарын калыптандыруу, турмуштук 

кырдаалдардын мисалында «жакшы» жана «жаман» түшүнүктөрүн ачуу. 

  
 

Милдеттери: 

• Балдардын жакшылык менен жамандык жөнүндөгү билимдерин 

кеңейтүү; 

• Балдарды жалаң жакшылыкка, боорукерликке, эмгекчил болууга 

үйрөтүү; 

Классташтарга, улууларга жана бири-бирине урмат-сый менен мамиле 

кылууга тарбиялоо; 

• Адеп-ахлактык баа берүү жөндөмдөрүн өнүктүрүү (окуучулардын сөз 

байлыгын өнүктүрүү); 

• Жакшылык менен жамандык жөнүндөгү макал-лакаптар менен  

тааныштыруу жана түшүндүрүү;  

 

Жабдуулар: 

 

• Power Point презентациясы, ноутбук, телевизор. 

• А-3 форматындагы эки дарак 

• Тактада жакшы жана жаман иштердин сүрөттөрү бар. 

• Беттери менен тартылган сүрөттөр 

1. Уюштуруу учуру 

Саламатсыңарбы, балдар! Бүгүн биз “Жакшы деген эмне? Жаман  

деген эмне? деген класстык саат өтөбүз. 

2. Киришүү 

 Бүгүн класстык саатта мен баарыңарды чогуу сүйлөшүүгө жана ой 

жүгүртүүгө чакыргым келет.  

 Өзүн жакшы алып жүрүү деген эмне жана жаман болуу эмнени 

билдирет? 

 Кандай иш-аракеттер мактоого татырлык болот? 

Келгиле, бул сөздөрдүн маанисин эстейли. 

 "Жакшы" деген сөздүн маанисин кандай түшүнөсүңөр? 

 “Жаман” деген сөздүн маанисин кандай түшүнөсүңөр? 

 



22 

 

 
 Сергей Иванович Ожеговдун түшүндүрмө сөздүгүн карап көрөлү, 

сөздүн маанисин көрөлү. 

 Жакшы – деген сөз,  анын сапаттары боюнча абдан оң, болушу керек. 

Ал баардыгына  сылык, адептүү, ыймандуу, улууларды урматтаган, 

кичүүлөрдү ызаттаган, мүнөзү жумшак, илбериңки, тил алчаак болушу керек. 

 “Жаман” деген сөздү кандай түшүнөсүңөр, балдар?  

      
 “Жаман” деген сөз “жакшы” деген сөзгө карама-каршы мааниде 

болгондуктан, сөздүктө “жаман” – жаман деген сөз – оң сапаттары жок  

дегенди билдирет. Ал тил албаган, улууларды сыйлабаган, тентек, начар 

окуган, өзүнөн кичүүлөрдү ыйлаткан, мектептен качкан. 

 
- Ошентип, биз сөздөрдүн маанисин түшүндүк. 

Мугалим: Жашообузда жакшы адамдар көп болгондо жашоо нугу түп 

тамырынан өзгөрөт. Бирок, беш кол тең эмес дешет, жашоодо ар түрлүү 

адамдар бар. Окуучулардын арасында да жакшы жана жаман болот. «Жакшы 

болуу аста-аста, жаман болуу бир паста”. Ошого ар убак, ар күн жакшы, 

тарбиялуу, акылдуу болушубуз керек.  

                           
    

 Жакшы болуу деген эмне? 

Эмне жакшы, эмне жаман экенин ар кимдин өз түшүнүгү бар. Кичинекей 

кезибизден ата-эне ушуну үйрөтүп, кээ бир иш-аракеттерибизди кубаттап, 

тескерисинче, кээ бирлери үчүн урушат. Бул эки нерсени туура чечмелөө өтө 

маанилүү, анткени биздин келечектеги жашообуз жакшы же жаман ойлордон, 

ошондой эле иш-аракеттерден көз каранды. 

                                     
 

Көптөгөн адамдар жакшы-жаман сөздүн башкаларга кандай таасир 

берерине маани бере беришпейт. Чындыгында, жакшы сөз менен бирөөнү 

бактылуу, а жаман сөз менен бактысыз кылууга болот. Же бир эле жакшы сөз 

менен бирөөнү дарылап, жаман сөз менен бирөөнү өлтүрүп коюу да мүмкүн. 

Ал эми жаман сөз кол менен, же таяк менен ургандан да катуу азап берет. 

Ошондуктан эл оозундагы «Жакшы сөз жан эргитет, жаман сөз жан кейитет» 

деген сөз бекеринен айтылган эмес. 

Жакшы адам болуу үчүн кеңештер: . 

 Жакшы болуу үчүн биринчи кадамды өзүңөн башта, айлана –  

чөйрөңдөгү эң биринчи ата-энеңе, бир туугандарыңа, досторуңа, 

классташтарыңа көңүл бур.  Адамдын өзгөрүүсү үйдө кандай тарбия алган 

сырткары, кимдер менен көп жүрсөң дос болуп ошо айланага карап өзгөрө 

баштайсың. Досторуң, классташтарың жакшы болсо сен дагы жакшы, адептүү, 

ата-энени сыйлаган адеп-ахлагың жакшы  болот, досторуң жаман жолдо 

жүргөн тентек, жалкоо, тил албаган болсо сен дагы алардан үйрөнүп жаман 

жака түшүп кетесиң.  

Сени жаман жака түртүп, жаман жолду көрсөтүп, анан кыйынчылык 

учурда сенден качып кеткен дос ал жакшы дос эмес. “Күн тийгенде пайда 

болуп, күн бүркөлсө жоголуп кетет” – дейт андай  досторду. Ошол үчүн 

айтылат жакшылар менен жүрсөң шарапаты жугат, жамандар менен жүрсөң 

жаманы жугат. 

 Жакшылык кылуу, адамдарга жардам берүү, жашоодон ырахат алуу 

жакшы. Ачуулануу, бирөөгө катуу айтуу, жаман иштерди кылуу - бул жаман 

нерсе.  
 3. Негизги этап: 

Сүрөттөр менен фронталдык иш. 

 - Балдар, доскадан ЖАКШЫ жана ЖАМАН деген 2 ачкыч сөздү көрүп 

турасыңар.          

Мугалим: - Кандай аракеттерди, сапаттарды жакшы деп бөлдүңөр? 

 (Балдар өз оюн негиздеп жооп беришет. Мисалы, апам жанымда болуп, 

кызыктуу жомоктордон, жакшы ырлардан окуп берип, күндө эркелетип 

бетимен өөп, кечинде жууркан менен жаап, жаныма отуруп кызыктуу 

окуяларды айтып турганы жакшы; достору көп болгондо, алар тапшырманы 

аткарууга жардам беришсе жакшы болот (канаттуулардын үйүн жасашат), 

карыларга жана жардамсыздарга жардам берүү жакшы) ... 

Мугалим: Жамандыкка кандай аракеттерди, кандай сапаттарды ыйгардың? 

 (Окуучулар өз оюн далилдеп жооп беришет. Мисалы, бирөө ооруп турса, сен 

жардам бере албасаң жаман; ач көз болсоң жаман, сени эч ким сүйбөйт; 

буюмдарыңды иретке келтире албай, дайыма кир жүрсөң – бул жаман; Өзүңөн 

кичүүлөрдү капа кылсаң, бөбөктөрүңдү ыйлатсаң ал жаман. 

 Бул жерде жакшы жана жаман иштердин сүрөттөрү. Эми кезектешип 

өтүп, жаман иштерди жаман сөзгө, жакшыны жакшы сөзгө жылдырасыңар. 

Оюн “Биздин иш-аракеттерибиз” 

 

Мугалим: Алдыңарда ДАРАК турат, адамдын жакшы жана жаман иштерин, 

сапаттарын билдирген жазуулар бар, бул кызыл даракка жакшы сапаттарды 

илесиңер, көк даракка жаман сапаттуу адамдарды илесиңер. 

Жаман сапаттар Жакшы сапаттар 

Досун таарынтса. 
Алсыздарды коргойт. 

Китепти тытып салса. 
Ата-энесине жардам берет. 

Апасы менен урушуп кетсе. Кичинекей бөбөгүнө, досуна, апасына, эже-

байкелерине жардам берет. 

Мышыкты чаап ийсе. Чоң энеге жолдон өтүүгө жардам берет. 

Чымчыктардын уясын бузса. Чымчыктардын уясын оңдо. 

Мектепте ары-бери жүгүрө берсе. Досторуна эсеп чыгарганга жардам берет. 

Партанын үстүн чийгилеп салса.  Классташтары менен жакшы маанайда 

сүйлөшөт. 

Үй-тапшырмасын аткарбай келсе.  Апасына үйгө жардам берет. 

Кыздардын чачын жуулса. Бөбөктөрүн каралашат. 

 

Мугалим: Келгиле тапшырманын аткарылышынын тууралыгын текшерели. 

  

Демек, биз дайыма жакшы гана иштерди жасаганга аракет кылышыбыз 

керек. Анткени жакшы иштер адамдын жан дүйнөсүн байытат, аны асылзаада 

кылат, боорукер кылат, жана жакшы адам кылат. Кана балдар айткылачы, 

жакшы менен жаманды ажырата билип калдыкбы? (Окуучулардын ой-пикири). 

Физмүнөт: 

 Азыр мындай оюн ойнойбуз. Мен силерге табышмак же ыр окуйм. 

Эгерде алар мээримдүүлүккө, сыпайылыкка жазылган  болсо силер алакан 

чаабасыңар: “Бул менмин, бул менмин, булардын баары менин досторум деп 

айтасыңар. Бирок, бул сөздөрдү ар бир табышмак үчүн айтуунун кажети жок. 

Эгерде жаман сөздөр болсо унчукпоо керек.  

 Кимдер күндө эрте туруп, 

    Кутман таң деп айтышат. 

                Таңдан туруп, ким биринчи 

    Жуунганды унутпайт? 

    Китеп менен дос болуп, 

    Кимдер күндө окушат. 

    Улууларга жол бошотуп, 

    Сылык мамиле кылышат. 

                Китеп менен дептерлерин  

                Кимдер сумкага салышат? 

    Жолуккан тааныштарына, 

    Эң биринчи салам айтышат. 

    Кыздардын чачтарын, 

    Оорутуп жулушат. 

    Ата-энелердин, 

   Такыр тилин алышпайт. 

   Рахмат деп айтуунун ордуна 

   Унчукпай кутулат? 

   Кана балдар айткылачы, 

   Кимдер сылык болушат? 
 

       Кана балдар жазуучу В.А. Осееванын  "Жаман" деген аңгемесинен  

үзүндү угабыз.  Ит ачуулуу үрүп жатты. Анын так маңдайында тосмого 

кысылып, кичинекей мышыктын баласы отурган.  Ал коркконунан көзүн чоң 

ачып, мияулап атты. Ит болбой эле ага асылып, тиштейин деп аткан. Эки бала 

жанында туруп, мындан ары эмне болорун күтүп каткырып турушту ... 

 Бул окуя кандай аяктады деп ойлойсуңар, балдар? 

 Бул балдар жөнүндө эмне айта алабыз? 

 Ушундай жагдайларга туш болдуңар беле? 

 Терезеден бир аял карап, шашкалактап подъездге чуркап чыкты. Ал 

итти айдап жиберди да, ачууланып балдарга кыйкырды: 

- Силерге уят! 

- Эмнеси уят? Эч нерсе кылган жокпуз, - деп таң калышты балдар. 

- Ошол эң жаман, эч нерсе кылбаганыңар! Аял ачууланып жооп берди. 

- Аял эмнеге ачууланды? 

- Балдар эмнеге таң калышты? 

- Ал эми балдар,  текстти кайра айтып берели, бирок окуянын соңун 

өзгөртөлү. 

- Балдар, биз билген «жакшы» деген сөзгө абдан жакын, бирок дайыма 

жанында («жакшылык кылуу»). 

- Жана "жаман" ("жамандык кылуу") деген сөз менен. 

- Көзүңөрдү жумуп, жакшылык кылуу кандай болот, ал эми жамандык кылуу 

кандай болот элестетип көргүлөчү? 

- “Жакшы” “жакшылык кылуу” кандай цветке окшошту. (жарык нур чачты, 

аппак көрүндү)  кандай элестеттиңер? 

                                           

 

 

Жакшылыктын түсү Жамандыктын түсү 

Таза, аппак, жарык, ачык, жылуу 

түстөр. 

Кара, кир, муздак көк, күрөң.  

          
Сүрөттөрдү карап, жакшы жана жаман адамды табыңыз, силердин жообуңар. 

Жакшы адамдын мүнөзү (маанайы жарык, көңүлү дайыма ачык, шайыр, 

жаркын, кубанычтуу жүргөн керемет адам.  

Жаман адамдын мүнөзү (ачуулуу адам,  манайы бүркөө, эч кимди 

жактырбаган, баары менен урушчак, сөгүнгөн). 

 Жакшы адамдар өзүн кандай алып жүрөт? 

 Анан жаман адамдар өзүн кандай алып жүрөт? 

 Кандай деп ойлойсуңар: жакшы адам болуу жакшыбы же жаман адам  

болуу жакшыбы? 

 - Ар бир адамдын жашоосунда  көңүл ооруй турган  учурлар болот: 

ачуулануу, таарынуу, агрессивдүүлүк, көрө албастык. Бул сезимдер бизге кол 

салып, бизди бекем тепкичтерде кармап турат. Адам ачууланып, нааразы 

болуп, ал тургай, башкаларга кайгы жана кыйынчылык жаратышы мүмкүн. 
 Ачууланган учуруң болду беле? 

 Ачууланбаш үчүн эмне кылыш керек? 

 Бир нерсеге ачууланганда эмне кылгың келет? (кыйкырасыңбы, бирөө 

менен урушкуңар келеби, тил албай каласызбы?) 

 Терс эмоциялар менен кантип күрөшөсүң? 

 

5. Корутунду  

Эми балдар,  силерге суроо бергим келип турат: 

Суроолор: 

1. Бүгүн силер  менен эмне жөнүндө сүйлөштүк? 

2. Эмне жакшы, эмне жаман деген суроого кандай жооп 

беребиз? 

3. Адам өзүнө жана айланасындагыларга кубаныч 

тартуулаган, жакшы иштерди жасаган  жакшыбы? 

Кандай ойлойсуңар? 

4. Сага жактыбы, бүгүнкү класстык саат? (балдар жооп 

берет). 

 

Бабалар сөзүн билип жүр! 

 

1. “ Жакшы уул элине баш болот, жаман уул элине кас 

болот”.  

2. “Жакшы кыз – жакадагы  кундуз, жакшы уул – көктөгү 

жылдыз”. 

3. “Жакшыга бир сөз, жаманга миң сөз”. 

4. Адептүү бала – абийир, адепсиз бала – жабыр”. 

5. Жакшы кеп – жандын азыгы, жаман кеп – жандын 

казыгы. 

6. Жакшы менен жүрсөң – жетесиң муратка, жаман менен жүрсөң  - каласың 

уятка. 

7. “Жакшы сөз – жан эритет, жаман сөз – жан кейитет”.  

8. “Жакшы сыйлайт дили менен, жаман кыйнайт тили менен”. 

9. “Жакшы таап айтат, жаман каап айтат”. 

10. “Жакшы уул эл ишине жарайт, жаман уул колуңду карайт”. 

11. «Адамдын жаман-жакшысы туулгандан эмес, көргөн тарбиясынан». 

12. “Жакшы сөз сүйлөө, жакшы тилек кылуу”. 

 

Сабакты бышыктоо: 

 Сен жакшы бала болосуңбу? Ал үчүн ата-энеңе, досторуңа,  

туугандарыңа кандай мамиле жасайсың? 

 

Сабакты жыйынтыктоо: 

 Окуучуларга, “Жакшы деген эмне? Жаман деген эмне?”  түшүндүрүп 

берүү. 

 

Үйгө тапшырма: 

 “Жакшыга бир сөз, жаманга миң сөз” ата-энеңерден сурап, 

түшүнүгүңөрдү айтып бересиңер. 

Тема: “СЫЛЫКТЫК ЖАНА ОДОНОЛУК” 

(доброта и грубость) 

 
                                                                 “Сылыктык  адамды 

 ажарлантат” 

                            (элдик нускадан) 

Оройлук, одонолук адам менен 

кошо төрөлбөйт. 
 

 

Максаты: 
 

• Балдарга сылыктык жана одонолуктун түшүнүктөрүн түшүнүүгө жардам 

берүү. 

Милдеттери: 

• Балдардын сылыктык жана одонолук жөнүндөгү билимдерин кеңейтүү; 

• Балдарды сылыктыкка,  одоно, орой болбогонго  үйрөтүү; 

• Классташтарына, улууларга жана бири-бирине сылык, тартиптүү, 

адептүү менен мамиле кылууга тарбиялоо; 

• Сылыктык менен одонолук жөнүндөгү макал-лакаптар менен  

тааныштыруу жана түшүндүрүү;  

 

Жабдуулар: 

• Power Point презентациясы, ноутбук, телевизор. 

• А-3 форматындагы эки дарак 

• Тактада сылыктык жана одонолук иштердин сүрөттөрү бар. 

 

 Уюштуруу учуру 

"Дүйнөгө жылмай, дүйнө сага жылмайат" – деген сонун цитата 

 менен баштагым келип турат. 

Саламатсыңарбы, балдар! Бүгүн биз “Сылыктык жана одонолук”  деген 

 эмне? класстык саатыбызды баштайлы. 

 Киришүү 

 Бүгүн класстык саатта мен баарыңарды бул маселе боюнча чогуу 

сүйлөшүүгө жана ой жүгүртүүгө чакыргым келет.  

Сылыктык деген эмне?  Ийкемдүү, сыпаа кичипейил жана ачык 

маанай менен жасалган жумшак мамиле – бул сылыктык болуп саналат.  

  
Сылыктык деген кандай сөз? 

Аска-зоодой улуу сөз. 

Адам кылып өзүңдү, 

Ааламга атың чыкчу сөз! 

Улууларга сиз деп сүйлөсөң – сен сылыксың. Досторуң менен дагы 

үнүңдү көтөрбөй сүйлөшүң керек! Бирөөлөрдү кыйкырып чакырбай 

жанына барып сүйлө. Өзүңдөн кичүүлөргө ызаат кыл, чоңсунба, күч 

көрсөтпө. 

“Адамдын көөнү гүл, аны кокусунан соолутуп албайлы!” – 

дегендей, ар бирибиз эң биринчи ишенимдүү, чыдамкай болуп, сүйлөгөн 

сөзүбүз, жөнөкөйлүгүбүз менен башкаларга үлгү болушубуз керек. 

Сылыктык деген эмне? Ал адамдардын жүрүм-туруму, бири-

бирине жасаган мамилеси жалпы эрежелерди, жоболорду билдирет. Буга: 

- Адептүүлүк; 

- Кичи пейилдик; 

- Элпектик; 

- Улууну урматтоо; 

- Кичүүнү ызаттоо. 

- Боорукерлик. 

- Бир-бирин сыйлашуу кирет. Мындай сапаттар элдин салтында, үрп-

адаттарында калыптанган. Адам өмүр бою тарбияланат. Бирок 

тарбиянын негизи,  балалык кезден түзүлөт. Адам сылыктыктын 

эрежелерин бала чагынан өздөштүрөт. Дүйнөдө элдин бардыгы 

адептүүлүктү жогору баалашат. 

 

 

 

 

 

 
 

 

 

 

 

 

- Орой; 

- Одоно; 

- Керсейген; 

- Улууну урматтабаган; 

- Элди көзүнө илбеген. 
- Орой, одонолук деген эмне?  Кезекти бузуу, кимдир-бирөөнү  

сыйлабастык жана кемсинтүү, транспортто орун бербей коюу, коомдук 

жайларда уюлдук телефон менен катуу сүйлөшүү - мунун баары оройлук деп 

аталат.          

                   

Боорукердик, кайрымдуулук, 

кубанычтуулук, сезимталдык, 

жоопкерчиликтүүлүк, башкаларга 

кам көрүү, адамдык бакыттын 

негизин түзөт. Башкаларга 

жакшылык кылган адам өзүн 

бактылуу сезет. 

- Өз каалаганын жасаган адамды эч ким жактырбайт. Ар бир элдин 

салтына жараша адептүүлүк эрежелерди сакташ керек. Бул эрежелерди 

силер улуулардан үйрөнөсүңөр жана кичүүлөргө үлгү катары 

калтырасыңар. 

Бүгүнкү күндөгү жаштардагы сылык-сыпайы мамиленин аздыгы 

коомубуздагы терс көрүнүштөрдүн бири. Мисалы, коомдук транспортто 

улгайган адамга же балалуу аялдарга өз эрки менен орун бошотуп берүү 

деген көрүнүш жаштарда азайып баратат. Тескеринче, аларда “биз жол 

акысын бердик, демек отуруп кетүүгө укуктуубуз” деген түшүнүк 

калыптанган. Ошондой эле тратуарларда бара жатсаң, жол бошотуунун 

ордуна, керсейе сүзүп өткөн жаштар көп. 

“Бала чак дүйнө капар бейпилчиликтин мезгили гана эмес, бала чак 

адамдын адам, инсан катары калыптанышынын уютку өзөгү” деген 

сүйлөмдөн бүгүнкү балдар, ар бириңер өзүңөрдө адамдагы сылык, 

сыпайыгерчилик сапаттарды калыптандырууңар зарыл. Демек 

Ушинскийдин “Адам жаман болуп туулбайт, жаман болуп коомдо 

тарбияланат” – деген сөзүндө калет жок. Демек, биз коомго сылык-

сыпайы жаштар катары кошулууга милдеттүүбүз. 

 
Сылыктык деген -  ал адамдардын жүрүм-туруму, бири-бирине жасаган 

мамилеси жөнүндөгү жалпы эрежелерди, жоболорду билдирет. Буга 

адептүүлүк, кичи пейилдик, элпектик, улууну урматтоо, кичүүнү ызаттоо, 

бири-бирин сыйлашуу жана башкалар кирет.  

Сылыктык – адамдарды сыйлоо жүрүм-турумдун күндөлүк ченеми жана 

айланадагылар менен баарлашуунун  ыкмасы болуп калган, адамдын жүрүм-

турумун мүнөздөгөн адептик сапаты. Сылыктыктын сырткы белгиси 

тийиштүү коомдо кабыл алынган сыпаалык эрежелерин сактоодон көрүнөт. 

Сылыктык “сиз” деген сөздөн башталат. Ошого улууларга “сиз” деп 

кайрылыш керек. Эң жакын сыйлуу адамың – ал сенин ата-энең, чоң атаң, чоң 

энең, таята, таэнең. 

Боорукерлик – дүйнөнү башкарат 

 

        
Сылык мүнөз, адамдардын ар биринде эле боло бербейт. Бул мүнөз 

адамдар менен баарлашууга келгенде эле байкалат. Сылык адамдар 

айланасындагы улуу-кичүүлөргө карапайым адамдарга сылыктык менен 

бирдей кайрылып, дайыма салам берүүнү унутушпайт. Сылык адам жүрүш-

турушу менен башкаларга үлгү боло алат. Жүрөгүндө сүйүүсү бар адам 

башкалардын көңүлүн калтырбаганга, аларга чын дилинен жардам берүүгө 

умтулат. Боорукер, момун адам өзгөлөргө жумшактык менен мамиле жасайт. 

Жакшы сөз сүйлөп көнгөн балдар көбүнчө сылык болушат. Адептүү жүрүм-

турум тилден, дилденал эми адеп “сиз” деген сылык сөздөн башталат. 

Мындай сапаттар элдин салтында, үрп-адаттарында калыптанган. Адам 

өмүр бою тарбияланат. Бирок тарбиянын негизи балалык кезден түптөлөт. 

“Сылык кыз”, “сылык бала”, “сылык бол” - деп айтышат. Адам сылыктыктын 

эрежелерин бала чагынан өздөштүрөт. 

Эгерде ар убак улууларга урмат көрсөтсөң, өзүң дагы сыйлуу болосуң. 

Кичипейилдигиңден улам көп жакшы алкоолорду угасың, бата аласың. 

Тескерисинче, терс аяк болсоң жемеден башка эч нерсе укпайсың. 

Ошондуктан жаш кезиңден сылык болууга үйрөн!  

Улууларга сиз деп сүйлөсөң – сен сылыксың. Досторуң менен дагы 

үнүңдү көтөрбөй сүйлөшүң керек! Бирөөлөрдү кыйкырып чакырбай 

жанына барып сүйлө. Өзүңдөн кичүүлөргө ызаат кыл, чоңсунба, күч 

көрсөтпө. 
Сабакты бышыктоо: 

Эми балдар,  силерге мындай суроо: 

1. Сылыктык дегенди кандай түшүндүңөр? 

2. Сыпайыгерчилик деген эмне? 

3. Одоно, оройлук деген эмне? 

4. Силер кандай балдар болосуңар, сылыкбы же оройбу? 

Бабалар сөзүн билип жүр! 

1. “ Адам көркү  - адеп”.  

2.  “Адамдагы эң сонун нерсе – акыл менен билим”. 

3. “Орой адамдын досу да болбойт”. 

4. “Дос тапмак арзан, аны күтмөк кыйын”. 

5. “Ата сөзү – акыл, ага сөзү асыл.”. 

6. “Жакшы адам жайлоодогу гүлдөй, тийип турган күндөй”. 

 

Жыйынтыктоо: Мына балдар, бүгүн биз сылык деген эмне одоно 

балдар кандай болот? дегенди үйрөндүк. Сылыктык дегенди түшүндүк. Сылык 

балдар кандай болот жана орой балдар кандай болот аны да билдик.  Бүгүнкү 

класстык сааттыбыз жактыбы? Көңүл бурганыңыздар үчүн чоң рахмат! 

 

Үйгө тапшырма: 

 Сылык бала жөнүндө жана орой бала жөнүндө макалдар жаттап 

келгиле. 



37 

 

ТЕМА: “ЖОЛДО ЖҮРҮҮ, КООПСУЗ ЖАШОО ТАРТИБИ”  

(1-класс) 

 
Көчө, коомдук жай - сенин сынчың. 

Сенин жүрүш-турушуң, тартибиң – адебиңдин күзгүсү. 

 

 

 
 

Сабактын максаты:  

 

1. Окуучуларга жол жөнүндө жана жолдун түрлөрү жана жолдо 

жүрүүнүн эрежелери тууралуу кеңири түшүнүк берүү. 

2. Жолдо жүрүү маданиятын жана коопсуздугун сактоонун 

      мааниси тереңдетип жеткизүү. 

Окуучулар максатка жетет деп билсек болот, эгерде алар: 

 Жол деген эмне экендигин билишсе, жолдо дайыма этият болууга, 

кичинесинен эрежелерди сактоого үйрөнүшөт; 

 Жолдун түрлөрүн ажырата алышса; 

  Балдар жолдо жүрүүдө тыкан алып жүрүүгө, көңүл бурууга, 

тартиптүүлүккө, жолдо жүрүүнүн негизги эрежесинин сактоонун мааниси 

кандай экендигин үйрөнүшөт. 

 Жолдо жүрүү маданиятын сактай алышса. 

 

Сабактын формасы: аралаш сабак. 

Колдонулуучу методдор: түшүндүрүү, практикалык. 

Сабактын жабдылышы: Сабактын темасы жазылган плакат, сүрөттөр, 

кырдаалдык сүрөттөр, жолдо жүрүүдөгү эрежелердин кайсынысы туура деген 

плакат, макалдар, ырлар. 

Уюштуруу: Саламдашуу. Класста жагымдуу жагдай түзүү. 

Окуучулардын көңүлүн текстти угууга буруу.  

Өтүлгөн теманы кайталоо: 

Мугалим: Мектептен үйгө чейинки жол эрежесин кайталайлы.  

Окуучулар мектептен үйгө чейинки жол эрежеси тууралуу өз ойлорун 

айтышат. Өтүлгөн теманы кайталашат. 

Жаңы теманы түшүндүрүү: - Бүгүнкү биздин темабыз “Жолдо жүрүү, 

коопсуз жашоо тартиби”.  

Азыркы учурда ар бирибиз жолдо жүрүү эрежесин жакшы билүүгө 

тийишпиз. Билбесек мугалимдерибизден, ата-энелерибизден, эже-

агаларыбыздан сурап алышыбыз керек.  

         Көчөдө басуу өтө деле кыйын эмес, бирок шаарда жана айыл-

кыштактагы көчөлөрдөгү автомобилдер, мотоциклдар, автобус, 

троллейбустар тынымсыз ары-бери өтүп турушун баарыбыз көрүп, билип 

жүрөбүз. Мына ошол тынымсыз жүргөн түрдүү машиналардан этият (сак) 

болууга үйрөнүшүбүз керек. Машина айдоочулар эреже боюнча так жүрүүгө 

аракет кылышат. Себеби айдоочуларга жолдо жүрүүнүн эрежесин так окутуп, 

анан машина айдоо укугун беришет. Жалаң эле машина айдоочулардын жол 

эрежеси эмес, жөө жүргөн адамдардын да жолдо жүрүү эрежеси бар. 

Андыктан жол эрежесин окуп үйрөнүп, аны ар дайым так сактоо биздин 

милдет. 

        Көчөдө бара жатканда шашпай, жолдун чети менен басуу туура. 

Адамдар автобуска же троллейбуска түшкөндө арткы эшигинен кирип, 

алдыңкы эшигинен түшүү керек. Көчөдө бара жатып көчөнүн бир жагынан 

экинчи жагына өтүүдө ар дайым эки жакты карап өтүү зарыл. Шаар 

жергесинде жүргөндө атайын жөө адам өтүүчү белгилерден же болбосо 

светофордон өтүү керек. 

        Биз жөө жүрүү эрежесин так билбесек, анда жол эрежесин бузуп, 

көптөгөн кырсыкка кабылып өзүбүздүн өмүрүбүзгө, ден соолугубузга жана 

машина айдоочуга зыян алып келебиз.  

 Жөө адамдар тротуарлар менен гана жүрүшү керек. Алдынан 

чыккан адамга жолтоо болбоо үчүн, дайыма тротуардын оң жак 

чети менен басуу керек. 

 Шаардын сыртындагы жол менен жүргөндө, келе жаткан 

автомобилди өз убагында көрүп, ага жол бер. 

 Эгерде сен айыл жеринде жашасаң, машиналар көп өтүүчү 

жерлерден өтө сак бол. 

 Эгерде автобустан же машинадан түшсөң, жөө адамдар өтүүчү 

жолдордон барып өтүү керек. 

 Эгерде өткөөлдөр жок айыл жеринде болсо, арт жагынан же өтүп 

кеткенден кийин гана өтүү керек. 

 Көчөлөрдүн кесилиши - жөө адамдар үчүн өтө 

коркунучтуу жер. Ал жерлерден жөө адамдар өтүүчү өткөөл 

аркылуу өтүү керек. 

 Ал жерлерде «зебра» деп аталып, белгиленген өткөөлдөр бар. 

 

 Жолдон өтүү үчүн адегенде солду кара, эгер жакындап келе 

жаткан машина жок болсо, өтсөң болот. 

 Жолдун ортосуна жеткенде, оңду кара, эгер машина болсо, токтоп 

тур, ага жол бер. 

 «Көчөдөн өтүп жатканда светофорго көңүл бур!» 

Сабакты бышыктоо: 

Эми балдар,  силерге суроо бергим келип турат: 

1. Жолдон кантип өтүү керек? 

2. Жолдон чуркап өтүүгө болобу? 

3. Жолдо кантип басуу керек? 
4. Эгерде чоң жол болсо кантип өтүү керек? 

Бабалар сөзүн билип жүр! 

1. “ Жолдун тегизин бил, сөздүн негизин бил”.  

2.  “Жолуң шыдыр, жолдошуң кыдыр болсун”. 

3. «Акыл кеп өмүргө эшик ачат». 

4. “Ата кебин эшиткен уул адеп тутат”. 

5. “Ата сөзү – акыл, ага сөзү асыл.”. 

6. “Сак жүргөн кор болбойт”. 

 

Жыйынтыктоо: Мына балдар, бүгүн биз “Жолдо жүрүү, коопсуз 

жашоо тартиби”? Жолдон кантип өтүш керек ошону үйрөндүк. Көчөдо 

светофорлорду карайбыз. Машина көп өтүүчү жайлардан этият болууну 

үйрөндүк. Бүгүнкү класстык сааттыбыз жактыбы? Көңүл бурганыңыздар үчүн 

чоң рахмат! 

Үйгө тапшырма: 

 Жолдо жүрүүнү ата-энеңерден дагы сурап келгиле. 

ТЕМА: “СВЕТОФОР ДЕГЕН ЭМНЕ?”  

(1-класс) 

 
Көчө, коомдук жай - сенин сынчың. 

 

 
 

Сабактын максаты:  

 

1. Светофор жөнүндө кеңири түшүнүк билишет; 

2. Светофордун ар биринин түсүн таанып айтып бере алышат; 

3. Жол транспорт көзөмөлдөөчү кызматкерлердин аткарган иштеринин 

маанисин түшүнүшөт. 

Сабактын формасы: аралаш сабак. 

Колдонулуучу методдор: түшүндүрүү, практикалык. 

Сабактын жабдылышы: Сабактын темасы жазылган плакат, сүрөттөр, 

кырдаалдык сүрөттөр, жолдо жүрүүдөгү эрежелердин кайсынысы туура деген 

плакат, макалдар, ырлар. 

Уюштуруу: Саламдашуу. Класста жагымдуу жагдай түзүү. 

Окуучулардын көңүлүн текстти угууга буруу.  

Жаңы теманы түшүндүрүү: - Бүгүнкү биздин темабыз “Светофор 

деген эмне?”.  

Мугалим: - Кана балдар айткылачы, светофор деген эмне?  

- Алардын түстөрү эмнелерди түшүндүрөт? 

- Жолдон жүгүрүп өтүүгө болобу? 

Мурунку сабакта биз сабагыбызды «Көчөдөн өтүп жатканда 

светофорго көңүл бур!» - деген сүйлөм менен аяктаганбыз. 

 Светофордун кызыл жарыгы жанса эмне кылабыз? 

 Светофордун сары жарыгы  жанса эмне кылышыбыз керек? 

 Светофордун жашыл  жарыгы  жанса эмне кылышыбыз керек? 

 Көчөдөгү машиналар менен жарышып жүгүргөн туурабы? 

 Ар дайым жолдун чети менен, жөө адамдар жүрүүчү жол (тротуар) 

менен басуу керек. 

 Эч качан шашып жүгүрүп өтпөө керек. 

 Эгерде кызыл күйсө “Токто!” 

 Эгерде сары күйсө “Даярдан!” 

 Эгерде жашыл күйсө “Өтө бер!” 

 Светофорду карабай жолдон өтүүгө болбойт. 

                     А СВЕТОФОР ДЕГЕН ЭМНЕ? 

 

Жол үстүндө үч кабат, 

Илинген нурду карагын. 

Светофор деп коет, 

Эсиңде болсун ал өчүп жанарын! 

 

Жанашкан үч көзү бар, 

Жакшылап айткан сөзү бар. 

Кызыл сары жашылда, 

Жардамчынын өзү бар. 

 

Көрдүңбү күйдү кызылы, 

Көбүнүн арбын кызылы, 

Кишилер өтпөй турсун деп, 

Чийилген жолдо сызыгы. 

 

Кызылы өчпөй баспагын, 

Шашпастан аны тактагын. 

Сарысы күйүп турганда, 

Сен эч жакка шашпагын. 

 

Жашылы күйүп жанганда, 

Жарашпайт карап калганга. 

Бат баттан басып өтүп кет, 

Жол берип жатат басканга. 

 Кызыл жарык – кандын өңү, сактан, этият болуп, шашпай күтүп тур 

дегенди билдирет. 

 Сары жарык – бул адамды бөөдө кырсыктан сак болууга, жашоодо ар 

бир адамдын кылдат жашоосуна багыт берүүчү символдук белги болуп 

саналат. 

 Жашыл жарык – бул өзү жаштыктын жана жашоонун, ден-соолуктун, 

ошондой эле жашоодогу жолун ар дайым ачык деген символду 

билдирет. 

Мугалим: 

Эрежени билбесек. 

Эркин ойноп көп жүрсөк, 

Эки жакты карабай. 

Чуркап өтүп жолдордон, 

Эрежени бузсак биз, 

Эмне болот айткыла! 

 

Балдар: Кырсык болот. 

Болбос үчүн кырсыктар, 

Айталы жол эреже. 

Эсиңерге туткула! 

Билбегендер билишсин. 

 

Кыз: Эрежени бузбайбыз 

Жолдо жүрүү өзүнчө, 

Кызык экен окусаң, 

Эрежени үйрөнсөң, 

Эркин басып жүрөсүң. 

 

Бала:Эрежени сакташат 

МАИ деген ар дайым. 

Эрежени үйрөнүп 

Эрежени бузбайбыз. 

 

Мугалим: 
Жол үстүндө үч кабат, 

Илинген нурду карагын. 

Светофор деп коет. 

Эсиңе ал, өчүп-жанганын. 

 

Көңүлүңө илгиниң, 

Көчө шартын, дилгирим! 

Шашкандардын шаарында, 

Не болоорун билгиниң. 

 

Жанаша турган көзү бар, 

Жакшылап айткан сөзү бар. 

Кызыл, сары, жашыл да, 

Так көргөзгөн жолу бар. 

 

(светофордун кызыл жарыгын көргөзүп). 

Көрдүңбү? - жанды кызылы. 

Көбүнө арбын кызыгы. 

Кишилер өтпөй турсун деп 

Чийилген жолго сызыгы. 

 

(светофордун сары жарыгын көргөзүп) 

Кызылы өчпөй баспагын, 

Шааниси башка карагын. 

Сарысы күйүп турганда, 

Саныңды чаап шашпагын. 

 

(Светофордун жашыл жарыгын көргөзүп). 

Жашыл күйүп калганда 

Жарашпайт карап калганга, 

Жорголой тартып өтүп кет, 

Жол берип жатат өткөнгө. 

Мына балдар биз светофор жөнүндө кичине болсо да окуп үйрөндүк 

«Өзүңдү текшер!» 

 

 Жолду кандай жерден басып өтүү керек? 

 Светофордун сары белгиси эмнени билдирет? 

 «Коопсуздук аралы» деген эмне? 

 Жолдогу ак сызыктар эмнени билдирет? 

 Светофордун кызыл белгиси эмнени билдирет? 

 Светофордун жашыл белгиси эмнени билдирет? 

 

Азыркы учурда ар бирибиз жолдо жүрүү эрежесин жакшы билүүгө 

тийишпиз.  
 

Мугалим: 

Кызматкердин колундагы 

Ала-була таякчасы. 

Жол кыймылын башкарат 

Сыйкырдуудай карачы. 

 

Эгер менин далым салып, 

Же турганда бетме – бет. 

Анда досум ойлонбостон, 

Светофордун кызыл көзүн элестет. 

Колум сунуп, турсам тосуп, 

Анда дагы күтүү керек. 

Ала-була таякчамды, 

Тик жогору көтөргөндө, 

Даярданып тургун анда, 

Жолдон өтүп кетүүгө. 

 

Капталымды салып сага, 

Турсам колум түшүрүп. 

Же: Өткүн!- деп көрсөтсөм, 

Таякчам менен белгилеп, 

Анда досум өтө бергин 

Жашыл жарык күйдү деп. 

 

Сабактын жыйынтыктоо: 

1.  Светофор деген эмне? 

2. Жол транспортун көзөмөлдөө кызматкерлери эмне кызмат 

кылышат жана алардын бизге кандай кереги тиет? 

3. Светофор жок жерлерде кантип жолдон өтүүгө болот 
жана кимдер жардам бере алат? 

  Бабалар сөзүн билип жүр! 

 

1. “ Аз сүйлөп, көп тыңша”.  

2.  “Айтылган сөз, атылган ок”. 

3. «Акылдуу бир сөздөн түшүнөт». 

4. “Акылман айттырбай билет”. 

5. “Жакшы адам жаман сүйлөбөйт”. 

6. “Эстүүгө эки ооз сөз жетет”. 

 

Жыйынтыктоо: Мына балдар, бүгүн биз “Светофор эмне? Деген 

темада класстык саат өттүк. Светофор эмне иш аткарат экен? Кайсыл учурда 

жолдон өтүүгө болот экен? Бүгүнкү класстык сааттыбыз жактыбы? Көңүл 

бурганыңыздар үчүн чоң рахмат! 

Үйгө тапшырма: 

 Светофор дегенди кандай түшүндүңөр? Үйдөн кызыл, сары, жашыл 

светофордун белгилерин жасап келгиле. 

ТЕМА: “ЖООПКЕРЧИЛИКТҮҮ БОЛУУ ДЕГЕН ЭМНЕ?” 
                                                                     (Ответственность) 

Жоопкерчилик – эң жакшы сапат. 

 

 
 

Сабактын максаты: 

1. Окуучуларга “Жоопкерчилик” деген сөздөрдүн маңызын, маанисин 

түшүндүрүү; 

2. Өз мүнөзүн таануу жана тарбиялоого, жоопкерчиликтүү болууга чакыруу; 

мектеп окуучуларында жоопкерчилик сезимин  өнүктүрүүгө көмөк көрсөтүү; 

3. Жакшы иштерди жасоого, иштерди жасоого  умтулууну тарбиялоо. 

Сабактын жабдылышы: экран, проектор, топтор үчүн карточкалар, 

сүрөттөр, макал-лакаптар.                  

Сабактын формасы: аралаш сабак. 

Сабактагы предмет аралык байланыш: Кыргыз тили, кыргыз адабияты. 

Колдонулуучу методдор: түшүндүрүү, практикалык. 

 

II. Сабактын жүрүшү: 

Саламатсыңарбы балдар! Сиздерди көргөнүмө кубанычтамын жана 

бүгүнкү класстык саатыбызга жакшы маанай жана ийгиликтерди каалайм. 

Сабакка баарыбыз даярбызбы? (Ооба). Анда класстык саатыбызды баштайлы. 

II.Мугалим: Балдар! Бүгүн “Жоопкерчиликтүү болуу деген эмне?” деген 

темада тарбиялык саат өтөбүз.  

ЖООПКЕРЧИЛИК – деген сүйлөгөн сөзүнө, жүрүм-турума, аткарган 

ишинин тууралыгына так аткарган адам.  

 Француз жазуучусу Антуан де Сент-Экзюперинин эң сонун цитатасын 

угалы. “Адам болуу – бул адамдардын алдында жоопкерчиликти сезүү”. 

 Кыргыз эл жазуучусу Чыңгыз Айтматовдун да сонун цитатасын угалы. 

“Адамга эң кыйыны – күн сайын адам болуу”. 

 Демек балдар, биз бүгүн эмне жөнүндө сүйлөшөбүз 

 - (жоопкерчилик жөнүндө) 

 - Туура. Класстын темасы дагы : «Жоопкерчилик». 

 - Сабакта кандай максаттарды коёбуз? Биз эмнени үйрөнөбүз? 

 Жоопкерчилик деген эмне? 

 Биз эмне үчүн жооптуубуз? 

 Биз кимдин алдында жооптуубуз? 

 

III. Жаңы материалды үйрөнүү 

Мугалим: - Жоопкерчилик деген сөзгө бирдей уңгу сөздөрдү тапкыла. (Жооп, 

жооп берүү). 

 Уңгу сөздөргө таянып, жоопкерчилик деген эмне? (Жоопкерчилик – 

бул сиздин иш-аракеттериңиз жана милдеттериңер  үчүн жоопкерчиликтүү 

болуу).  

Эми акылмандардын сөзүнө көңүл бурсак «Жоопкерчиликсиз 

эркиндикке жетүүгө болбойт» деп айтышат”.  «Жоопкерчилик – адамга күч 

берүүчү жүк» деген таамай айтылган афоризмдин маанисин чечмелеп көрөлү.  

         Адам чоңойгон сайын ошончолук жоопкерчилиги жогорулайт. Эң 

биринчи адам өзүнүн сүйлөгөн сөзүнө, жүрүм-турумуна, аткарган ишинин 

тууралыгына, чыгарган чечимине жоопкерчиликтүү болот. Ошондой эле 

өзүнүн ден соолугуна , өмүрүнө да өзү жоопкер болот. Үйүңөрдө азыр да силер 

жоопкерчиликтүү болгон нерселер бар.  Мисалы, өзүңөрдөн кичүүлөргө көз 

салуу, аларды ойнотуу ж.б. ал эми чонойгон сайын жоопкерчилигинер да 

чоноёт. Кээде жоопкерчиликти такыр сезбеген балдар да болот. Өзү ойноп 

кетип калып, инисин карабай же ата-энеси дайындаган ишти аткарбай койгон 

учурлар болот. Мындай балдарды «жоопкерчиликсиз» дешет жана аларга 

ишенбей калышат. Азыр силер ошондой эле сабакка өз убагында келип, 

тапшырмаларды аткарууга, жакшы жүрүм-турумга милдеттүүсүңөр. Өз 

милдетин аткарбаган окуучу да «жоопкерчиликсиз» болуп эсептелет. 

Ар бир адам өз жоопкерчилигин дайыма сезип билип жүрүшү керек. 

Кичинесинен жоопкерчиликтүү өссө кийин чоңойгондо да ошондой адам 

болот. Келгиле балдар, эки топко бөлүнүп «Ким эмнеге 

жоопкерчиликтүү?»  деген оюн ойнойбуз. Класс эки топко бөлүнүп, бири 

бирине кайсы бир кесиптеги же категориядагы адамды айтышат, экинчиси ал 

эмнеге жоопкер экенин табышат. 

          Мисалы, эне – өзүнүн балдарына жакшы тарбия берип, алардын акылдуу 

болуп чоңоюшуна көмөк көрсөтөт. 

 Балдар, кыздар – ата-энесине жардам берет, бөбөктөрүн карайт. 

 Шофер – өзүнүн автоунаасындагы жүргүнчүлөрдүн өмүрүнүн 

коопсуздугуна жооп берет. 

 Мугалим – окуучуларга өз сабагынан жеткиликтүү үйрөтөт.  

- Ооба, адам коомдо жашап, көптөгөн укуктарга жана милдеттерге ээ  

болгондуктан, ар бирибиз өз ишибизге, жоопкерчиликтүү болушубуз керек. 

- Адам бир гана кылган иши үчүн эмес, ар бир айтылган сөзү үчүн да 

жооп бериши керек. Элдик акылмандык мындай дейт: “Ооздон чыккан сөз – 

колдон учкан куш”.  

 

III. Практикалык бөлүк 

 Азыр балдар мен силерге бир аңгеме окуп берем, силер оң каарман 

(жоопкерчиликтүү) жана терс каарман (жоопкерчиликсиз) балдарды айтып 

бересиңер.  

КАЛП СУЙЛӨӨ 

 - Султан балам, бар күчүгүнө тамак берип койчу, ачка болдуго? – деди 

апасы. 

 - Макул апа, азыр берип коем, - деди Султан. Бир топ убакыт өттү, 

Султан унутуп калып ойноп кетти. Апасы айтып жатканда карындашы Асель 

жанында туруп уккан. Ошого ал дароо күчүгүнө тамак куюп берди.  

 - Кел Короочу, ачка болдуңго, тамагыңды ичип ал. Күчүгү да куйругун 

шыйпаңдатып кызга эркелеп, куюп берген тамактын баарын ичип, кыздын 

алдына секирип, эркелеп ойной баштады. Берген тамагыңа чоң рахмат, - деген 

белгиси эле. Кечинде баары дасторконго чогулуп отурушканда, апасы сурап 

калды: 

 - Уулум итиңе тамак бердиңби? 

 - Ооба, - деп шашып кеткен Султан калп айтып жиберди. 

 

ЖООПКЕРЧИЛИКСИЗ 

 Балдарым, мен ишке кеттим. Кыздарым болсо үйлөрдү жыйнап, 

төшөгүңөрдү жыйып, суу алып келип койгула. Ал эми уул балдарым малга чөп 

салып койлорду тиги кырга айдап жибергиле,  - деп  апасы тапшырма берип, 

балдарынын жүзүнөн өөп үйүнөн чыгып кетти. 

 Кыздар өз ара үй-тиричилигин бөлүп алышты. Мадина үй жыйнамай 

болду. Самара болсо суу алып келмей болду. Ал эми үч эркек бала Марат, 

Кубат, Турат короо иштерин бүтүрөлү деп сыртка чыгышты. Чоң аянтта ызы-

чуу болгон балдар футбол ойноп жатканын көрүп Марат, Кубат, Турат 

жүгүрүп ошолорго кошулуп ойноп кетишти. Кечке ойноп жүрүп сарайда 

ачкалыктан маарап турган малдарын унутуп коюшту.  Мадина үйлөрүн 

таптаза кылып жыйнап сабагына кетти. Ал эми Самара дос кызы экөө 

сүйлөшүп тура берип, суу алып келишти унутуп сабагына жүгүрүп кетти.  

 Иштен апасы келип, малдардын баары ачка жатканын көрүп 

балдарына капа болду.  

- Буларды тарбиялабасам, айткан сөздөрдү укпай калган турбайбы.  

 

Кана балдар, суроого жооп берип, өз көз караштарыңарды далилдегиле. 

1. Биринчи аңгемеде:  

 Балдарынын ичинен ким ишке жоопкерчиликтүү, кимиси 

жоопкерчиликсиз экен? 

 Султан эмне үчүн калп айтты? 

2. Экинчи аңгемеде:  

 Эмне үчүн балдардын апасы иштен келгенде аябай капа 

болду? 

  Кыздарына, уулдарына  эмне тапшырма берип кеткен эле? 

 Аны кимиси жоопкерчиликтүү болуп аткарды? 

 Кайсы балдары аткарбай койду? 

Азыр балдар, биз мындай оюн ойнойбуз: “Жүрөк казынасы” деп аталат. 

Доскада чоң жүрөктүн сүрөтү илинип турат. Класс үч топко бөлүнүп, 

адамдардын боорукер, адамдын бардык жакшы сапаттарын айтышат. 

 Мисалы: ишенимдүү, жооптуу, мээримдүү, боорукер,.... 

Балдар өз тандоосун сунушташат, жыйынтык чыгарышат. 

III. Сүйлөшүүнүн жыйынтыгын чыгаруу. 

 

 Ар бир адам үчүн керексиз көйгөйлөрдөн качуу үчүн кандай сапат 

абдан маанилүү? (Жоопкерчилик) 

  Жоопкерчилик ар бир адамдын жашоосунда дагы кандай пайда алып 

келет? (Бул силердин ден соолугуңарга жана айланаңыздагыларга 

зыян келтирбөөгө, күнүмдүк турмушта жолдоштор жана чоңдор менен 

жакшы мамиледе болууга мүмкүндүк берет). 

Сабактын жыйынтыгы: 

Суроолордун тегерегинде маектешуу уюштуруу: 

1. Өз мүнөзүңөр жөнүндө эмне айта аласыңар? 

2. Жоопкерчилик дегенди кандай түшүнөсүңөр? 

3. Жоопкерчиликсиз дегенди кандай түшүнөсүңөр? 

4. Силер өзүңөрдү жоопкерчиликтүүмүн деп айта 

аласыңарбы? 

 

(Окуучулардын өз ойлорун тартынбай айтуусуна мүмкүнчүлүк берүү 

жана колдоо менен маектешүү). 

 

Бабалар сөзүн билип жүр! 

 

1. “ Мекенден айрылганча – өмүрдөн айрыл”.  

2.  “Мекендин бактысы өмүрдөн кымбат”. 

3. «Мекенсиз адам – үнсүз булбул». 

4. “Кыргыз болуп туулган соң, кыргыз боло билели”. 

5. “Жаратылыштын сулуулугу жазда билинет”. 

6. “Табиятты бүлүндүрүү – адепсиздик”. 

 

 

Жыйынтыктоо: Мына балдар, бүгүн биз “Жоопкерчиликтүү болуу 

деген эмне? Деген темада класстык саат өттүк.  Жоопкерчиликтүү жана 

жоопкерчиликсиз балдар кандай болот ошону үйрөндүк. Бүгүнкү класстык 

сааттыбыз жактыбы? Көңүл бурганыңыздар үчүн чоң рахмат! 

 

Үйгө тапшырма: 

 

 Жоопкерчиликтүү балдар кандай болот? Ошол жөнүндө айтып 

бересиңер. 

ТЕМА: “ГҮЛДӨР, ӨСҮМДҮКТӨР – АБАНЫ ТАЗАЛАП ТУРАТ.” 

(1-класс) 
Гүл өссө – жердин көркү, кыз өссө – үйдүн көркү 

 

 Бөлмөдө өскөн гүлдөр үйгө кооздук тартуулабастан, абаны тазалап, 

кычкылтек бөлүп чыгаруучу касиетке ээ экенин баарыбыз жакшы билебиз. 

Бирок, ошол эле учурда ошол бөлмө гүлдөрүнүн ден соолукка тийгизген 

таасиринен көп кабардар эмеспиз. А гүлдөр жөн гана абаны тазалабастан ден-

соолуктун камын көрүп, үй-бүлөнүн бекем сакталышына да шарт түзөт экен. 

 

 
 

Сабактын максаты:  

 Гүлдөргө туура аяр мамиле жасоо; 

 Сергектикке, тазалыкка тарбиялоо. 

Сабактын жабдылышы: Акындардын ырлары, макал-лакаптар, цитаталар, 

жазылган баракчалар, плакаттар, сүрөттөр. 

Сабактын формасы: аралаш сабак. 

Сабактагы предмет аралык байланыш: Биология, кыргыз тили, мекен 

таануу. 

Колдонулуучу методдор: түшүндүрүү, практикалык. 

 

IV. Сабактын жүрүшү: 

 Мугалим:  Саламдашуу: 

 

III. Жаңы теманы баяндоо: 

 

- Кана балдар айткылачы,  силер үйүңөргө гүл өстүрөсүңөрбү? Үйдө гүл  

көп болсо бөлмөлөрүбүз аябай кооз көрүнөт. Өзгөчө гүлдөп турган учурунда. 

Гүлдөр өтө назик келет, ошого аларды этият карашыбыз керек. Кана балдар 

айкылачы:      

   
  Адамдар эмне үчүн гүл эгишет? 

 Гүлдү эмнеге окшоштурасыңар? 

Окуучулардын оюн угуп, андан соң түшүнүк берилет. Адамдар гүлдөрдү ар 

кандай мааниде өстүрүшөт. 

 Мисалы кээ бирлер: Үйдү жашылдандыруу, коздоо, көрктөндүрүү жана 

ден-соолукка пайдалуу болуу үчүн. Баарынан да гүлдөрдүн пайдасы абаны 

тазалап турат. Кээ бирлер гүлдүн кооз болуп иштеп турганда сулуулугунан 

өзүнө эргүү алат.  

 Гүлдөрдү кандай шартта өстүрүү керектигин үйрөнүшүбүз керек. 

Мисалы, кээ бир гүлдүн түрлөрү күндүн нуруна жакшы өсөт, кээ бир гүлдөр 

болсо күн нурунан саргарып кетет. Гүлдүн улам ордун алмаштырып, өтө көп 

көлөмдө суу куйулушу же абанын кургактыгынан, мындай учурларда ачылган 

гүл түшүп же соолуп калышы мүмкүн. Жалбырактарынын бүрүшүп 

түшүшүнө муздак суу же хлорлуу суу менен сугарылышы, топурактын кургап 

кетиши, муздак желде туруп калышы себеп болот. Гүлдүн жакшы өсүшүнө, 

бөлмөнүн температурасы  12°С ден 32°С болуусу абзел. 

          

- Кана балдар, гүлдөр жөнүндө ким ыр билет? 

 

Ак гүлдөр, көк гүлдөр, 

Кичине эмесмин, 

Гүл бакта теңештим. 

Гүл багым атыргул, 

Ал менен тең өстүм 

Ак гүлдөр,көк гүлдөр, 

Асырап өстүңөр. 

Караачы татына, 

Кааласаң көркүн көр. 

 

Сабакты бышыктоо: Суроо жооп иретинде.Өзүнөр жакшы көргөн гүлдүн 

сүрөтүн тарткыла. 

 

Эми балдар,  силерге суроо берейин: 

1. Гүлдөрдү жакшы көрөсүңөрбү? 

2. Кандай гүлдөр үйүңөрдө өсөт? 

3. Үйдө өскөн гүлдөрдөн кайсынысын жакшы 

көрөсүңөр? 
4. Гүлдү караганга апаңарга жардам бересиңерби? 

Бабалар сөзүн билип жүр! 

 

1. “ Гүл болбосо багыңда, булбул кайдан сайрасын”.  

2.  “Гүл өссө – жердин көркү, кыз өссө – үйдүн көркү”. 

3. “Гүлсүз – булбулдун үнү жок, элсиз – ырчынын күнү 

жок” 

4. “Жамгыр менен жер гүлдөйт, эмгек менен эр гүлдөйт”. 

5. “Адам сулуулукту баалай билиш керек”. 

6. “Жакшы адам жайлоодогу гүлдөй, тийип турган күндөй”. 

 

 

Жыйынтыктоо: Мына балдар, бүгүн биз “Гүлдөр, өсүмдүктөр – абаны 

тазалап турат” деген тема өттүк. Үйүңөдү гүлдөр барбы? Кайсы гүлдөрдү 

өстүрөсүңөр? Аларды кантип карайсыңар? Апаңарга гүл караганга жардам 

бересиңерби? Бүгүнкү класстык сааттыбыз жактыбы? Көңүл бурганыңыздар 

үчүн чоң рахмат! 

 

Үйгө тапшырма: 

 “Гүл өссө – жердин көркү, кыз өссө – үйдүн көркү” деген макалды 

чечмелеп келгиле. 

ТЕМА: “ЖАНЫБАРЛАР БИЗДИН БАЙЛЫК.” 

(1-класс) 

 
Жайлоонун көркү мал менен, өзөндүн көркү сай менен 

 

 
 

Сабактын темасы: “Жаныбарлар – биздин байлык”  

Сабактын максаты:  

 Окуучуларга жаныбарлар жөнүндө түшүнүк берүү; 

 Үй жаныбарлары менен жана жапайы жаныбарлар  жөнүндө маалымат 

берүү; 

Өнүктүрүүчүлүк: 

 Окуучулардын сабакка болгон кызыгуусун кабыл алуусун, көңүл 

буруусун, эске тутуусун, анализдөө; 

 Жаныбарларды коргоо, аёо, сүйүү  жөндөмдүктөрүн өнүктүрүү; 

Тарбия берүүчүлүк: 

 Жаныбарларды сактоого, сүйүүгө, кастарлай билүүгө тарбиялоо; 

Сабактын жабдылышы: 

 Жаныбарлардын  сүрөттөрү, суроолор, тапшырмалар. Скоч, маркер, 

ватман, түрдүү-түстүү кагаздар. Жаныбарлар жөнүндо сүрөттөр. 

 

I. Сабактын жүрүшү: 

 Саламатсыңарбы балдар! Бүгүн силерге Үй жаныбарлары, жапайы 

жаныбарлары жөнүндө бугүн силерге айтып берем. 

 Кана балдар үй жаныбарларынан кайсыларды билесиңер? Үйүңөрдө 

барбы? 

Уй жөнүндө айтып берейин. 

 
- Уй – сүт эмүүчүлөрдүн тукумундагы үй жаныбары. Уй сүт жана эт алуу 

үчүн багылат. Сүт багытындагы уйлар көп сүт берет, ал эми эт багытындагы 

уйлар көп эт берет. 

 Уйдун сүтүнөн айран жасашат, каймак алат, быштак жасалат. 

Көрдүңөрбү балдар, уйлар адамга канча пайда келтирет.  

                   
 Ал эми ат - адамдын канаты дешет. Ат (жылкы) – адам баласы 

тарабынан колго үйрөтүлгөн эң алгачкы үй жаныбарларынын бири. Атам 

замандан бери эле, жылкы баласы адамдын эң ишеничтүү жан-жолдошу болуп 

келген. Жылкы баласы, өз ээсин жон териси, жан дүйнөсү менен сезип, туюп 

турат. Илгери жолоочу жүрүп бара жатып ат үстүндө тамак ичкен, уктаган.  

Көп убакытка чейин атттар эт багытындагы жаныбар катары колдонулуп 

келген. Жылкынын эти диетикалык өндүрүм катары саналып, анын сүтүнөн 

баарыбызга белгилүү болгон кымыз жасалган. Кымыздын дарылык касиети 

күчтүү. 

 Адамдар байыркы убактардан бери ат күчүн, анын ылдамдыгын жана 

акылын баалап келген. Аттардын жардамы менен адамдар чоң аралыктарды 

кыска убакыттын ичинде басып өтүшкөн. Спорттук оюндарга кошот. Илгери 

жоодо жүргөндө ат чыныгы адамдын канаты болгон. Жылкы баласы 30-жыл 

жашайт. Эң алгачкы жылкылар кичинекей бою 30 см. Болгон, жылкыга эмес 

түлкү окшош болгон. 

Ат жөнүндө сонун макалдар бар. 

 “Ат сыйлаган жөө калбайт”; 

 “Аты жоктун буту жок; ат сыйлаган жөө баспас”; 

 “Жакшы атка бир камчы, жаман атка миң камчы”. 

 
Тоок – тооктор түркүмүндөгү үй кушу. Эт жана жумуртка алыш үчүн багылат. 

Эти дагы, жумурткасы адамга пайдалуу.  

Тоок эти башка куштардын этине караганда жумшак жана адам 

организмине тез сиңип кете турганы менен айырмаланып турат.  Короз этин 

кайнатып жесе адамдын ичиндеги микробдорду тазалайт, шишиктерге жакшы. 

Адам грипп болуп ооруп калганда тооктун шорпосу пайдалуу. 

 Кой ача туяктуулар түркүмүнүн  кепшөөчү мал. Кой адам менен 9 

миң жыл бирге жашайт. Кой тамак, кийим берген. Сүтүнөн эжигей, быштак 

жасалат. Эти даамдуу, жүнүнөн жемпир, носки токуп кийишет. 

Эжигей - кой-эчкинин сүтүнөн даярдалчу тамак. 

Козунун таза жуулган жумуруна койдун уузу жылуу кезинде куюлуп, 

эки-үч күн көлөкөдө кургатылып, натыйжада эжигейдин уюткусу даярдалат. 

Уютку жылуу сүткө аралаштырылып, сүт уюган соң, ал кашыкка жукпай 

калганча кайнатылат. Кайнап жатканда эжигей түбүнө тартылып, күйүп 

кетпес үчүн казандын түбүнө чий же чыбык салынат. 

Сүттүн сары суусу соолуп, өңү ак-саргыч тартып коюлганда кайнатуу 

токтотулуп, эжигей даяр болот. Эжигейден курут да кургатылат, кээде эт 

менен бирге бышырылат. 

 
Эчкилер сүт, эт, тыбыт багытында багылат. Дарылык касиети бар.  

https://ky.wikipedia.org/w/index.php?title=%D0%A2%D0%B0%D0%BC%D0%B0%D0%BA&action=edit&redlink=1

Тыбытынан жоолук, жемпир, носкийлерди токушат. 

Жүрөк кан тамыр, боор, өт, муун, ашказан-ичеги ооруларга, жөтөлгө 

миңдин бири. Сүтү сиңимдүү жаш балдарга, улгайган адамдар ичсе өтө 

пайдалуу. Эчкинин сүтү кремний, кальций, калий, фосфор, темир, марганец, 

жез, аскорбин кислотасы, А, В, С, тобундагы витаминдер организмге өтө 

пайдалуу керектүү заттарга бай. 

10-жыл өмүр сүрөт эчки. Эчкинин терисинен тон тигишет, ошондой эле 

кымыз үчүн чанач жасашат. 

 
Тээ алмустактан бери эле ишенимдүү, орду толгус жаныбарлар – бул  

иттер.  Бул жаныбарлар үйдү кайтарат, ууга чыгат, мал жайуу үчүн жардам 

берип, алардын ээлерин коргоо үчүн кайтарышат. Ит - кишинин көңүл 
жубатаар жан досу. Ал эч качан ээсине кыянаттык кылбайт. 

Ит өзгөчө балдардын сүймөнчүктүү досу, алар ар дайым жардамга 

келип, ээсин оор учурда калтырбайт.  

 

ЖАПАЙЫ ЖАНЫБАРЛАР 

 

Кыргызстандын жаныбарлар дүйнөсү өтө ар түрдүүлүгү менен 

айырмаланат. Биздин Кыргызстанда жашаган жапайы жаныбарлар жөнүндо 

сүйлөшөлү.  
Канаттуулардын эле Кыргызстанда 368 түрү бар. Мисалы бүркүт, 

ителги, жору, кузгундар, ак куу, шумкар, улар ж.б. 

Сүт эмүүчүлөрдүн 86 түрү жашайт. Кыргызстанда сейрек учуроочу 

жаныбарларга марал, аркар, сүлөөсүн, илбирс жана күрөң аюу кирет. Алар 

Теңир-Тоонун карагайлуу токойлорун жана бийик тоолуу Арпа, Аксай, 

Суусамыр өрөөндөрүн мекендейт. Бул жаныбарлар ыксыз аңчылык кылуунун 

негизинде көп аймактарда жоголуп кеткен, ошондуктан алар Кызыл китепке 

катталган. Териси баалуу илбирс менен сүлөөсүн да жолугат. Булардын баары 

Кызыл китепке катталган. Аң уулоочу айбанаттардын ичинен тоо эчки, доңуз, 

элик сан жагынан бир кыйла көп. Жаңы жерлерди өздөштүрүү суур менен 

сары чычкандын таралуу аймагын тарытып жиберди, ошол эле себептен аң 

уулоочу жырткыч айбанаттар (төлкө, күзөн жана башка) үчүн азык болгон 

кемирүүчүлөрдүн саны да азайды; көлмөлөрдүн жээктериндеги чөп чабуу, мал 

жаюу ондатранын тоют базасын кескин түрдө начарлатты. 

Жапайы жаныбарлар токойдо өздөрүн ишенимдүү сезет. Кээ бир 

жаныбарлар өздөрүн коргоого терисин ар түрлүү түскө ылайыкташтырып 

өзгөрүп турушат. 

  

 
 

                                                           Бул түлкү 

 Ак түлкү - иттер тукумундагы жырткыч жаныбар. 

Дене узундугу 70 сантиметрге жетет. Ургаачысы 

кичирээк. Жүнү коюу, кышында узун, жайында 

кыска. Бул 4 төн 12 ге чейин бачики төлдөйт. Эки 

жолу (жазында, күзүндө) түлөйт. Ар кандай 

ошондой эле балык, жер жемиштерди жейт. 

Териси абдан баалуу. Түлкүлөр өтө куу келишет. 

                      

 

Аюу жаныбары

 
Аюулар – жырткыч айбандардын бир тукуму. Аюулар: бамбукчул  

аюулар, ак аюулар, күрөң аюулар, шалпык аюулар, накта аюулар),  үңкүрчү 

аюу, байыркы аюулардын бир түрү, кара аюулар болот.  

Аюу жер бетиндеги эң ири жырткыч, ал арстан менен жолборстон да  

ашып түшөт. 

Аюу токойду жакшы билип эле койбостон, мыкты сүзүп жүрөт. Суунун  

ар кандай түрлөрү узак аралыктарды кыдырууга жөндөмдүү. Жырткыч бир 

нече секунданын ичинде эле бак-дарактарга мыкты чыгат. Булардын бардыгы 

аны эң сонун издеген адамга айлантат, ал кандай гана жагдайда болбосун, 

олжосун кайда жашырса да, кармап алат. 

Аюлардын угуу жана көрүү жөндөмү начар өнүккөн, бул жыт сезими 

жөнүндө айтууга болбойт. Жаныбар алсыз жытты да жыпар жыттуу сезип, 

анын кайдан келип чыккандыгын аныктай алат.  

Мисалы күрөң аюулар өсүмдүк менен тамактанышат. Мөмө-жемиштер, 

жер-жемиштер, жаңгактар, тамырлар, чөп менен. Мындан тышкары, күрөң 

аюулар курт-кумурскалар, көпөлөктөр, кескелдирик, бакалар, чычкандар, 

суурлар, бакаларды балык жейт.  

Күрөң аюунун эң жакшы көргөн тамагы – бул бал. 

Жолборс – кадимки эле бакма 

мышыктын көп сандаган 

тукумдаштарынын арасында колу 

менен жылкыны чаап өлтүрүүгө 

жараган, 5 метр жерге жөн эле 

секирип, сууда жакшы сүзгөн, ал 

эми 30-50 кг. этти жеп коет. 

Алардын коркунучтуу үндөрүн 

суунун жээктеринен, калың 

бадалдардын арасынан угууга 

болот. Бирок жолборсту көрүү 

оңой-олтоңго турбайт. Анын 

таргыл-ала кебетесин жакын 

жерден байкоо кыйын, анткени 

бадал менен куюлушуп, билинбей 

калат. 

Аң уулоого күн баткан соң, түн 

жамынып чыгат. Жолборс мыкты 

аңчы. Тез чуркайт, азыгын көпкө 

шашпай аңдыйт. 

 Жолборстун жакшы көргөн азыгы бугу, жапайы чочко. Эгерде эч нерсе  

таппай калса анда ал чычкан, бака, ал эмес чегирткелерди да жейт. Көпкө 

чейин ачкачылыкка чыдайт. Жолборстор азыр сейрек кездешүүчү жандыкка 

айланып кетти. Адамдар баалуу терисине кызыгып кырып жиберишкен. 

 

КАРЫШКЫР 

 

  
 

 

Карышкырлар – жырткыч сүт эмүүчүлөрдүн ит сымалдар тукумундагы 

уруусу. 

Дене узундугу 70–160 см, куйругунун узундугу 20–50 см. Буттары узун, 

жылына 2 жолу түлөйт. 

Жаныбарлар менен азыктанат. Көбүнчө мал жайытында, талаа, чөлдө  

жашайт. Түсү сур, тундра карышкырлары куу, чөл карышкырлары саргыч. 

Өмүр бою жубу менен, кээде кышкысын үйүр болуп жүрүшөт. Ылаңдаган же 

өлгөн жаныбарды жеп, санитар ролун аткарат; 

 

Сабакты бышыктоо: Суроо жооп иретинде.Өзүнөр жакшы көргөн үй 

жаныбарларын же жапайы жаныбарлар жөнүндө билгениңерди айткыла.  

 

Эми балдар,  силерге суроо берейин: 

1. Үй жаныбарлардын кимисин жакшы көрөсүңөр? 

2. Үйүңөрдө кайсынысын багасыңар? 

3. Жапайы жаныбарлардын кимисин билесиңер? 

4. Жапайы жаныбарлардан кимисин жакшы 
көрөсүңөр? 

Бабалар сөзүн билип жүр! 

1. “Булбул түндө сайрап, күндүз уктайт”.  

2.  “Ат эрдин канаты”. 

3. “Аюу менен алышкан, арстан менен кармашат” 

4. “Карышкыр бороондо каарданат”. 

5. “Кескелдирик ден-соолуктан өлбөйт, суусап өлөт.”. 

6. “Булбулдун мукам үнү бар, торгойдун жумшак тили 

бар”. 

 

 

Жыйынтыктоо: Мына балдар, бүгүн биз “Жаныбарлар биздин 

байлык.” Үйүңөрдө үй жаныбарлары барбы? Кимиси? Караганды 

билесиңерби? Жапайы жанабырлардын кимисин билесиңер? Силерге эмне 

үчүн алар жагат. Бүгүнкү класстык сааттыбыз жактыбы? Көңүл 

бурганыңыздар үчүн чоң рахмат! 

 

Үйгө тапшырма: 

 Жаныбарларга арналган макалдарды жаттап келгиле. 

ТЕМА: “ТӨРТ МЕЗГИЛДИН СЫРЫ” 

(1-класс) 

 
Гүл өссө – жердин көркү, кыз өссө – үйдүн көркү 

 
Сабактын темасы: “Төрт мезгилдин сыры”  

Сабактын максаты:  

 Окуучуларга төрт мезгил жөнүндө түшүнүк берүү жана жыл 

мезгилдерине болгон белгилер жөнүндө түшүнүк берүү; 

 Курчап турган айлана чөйрөдөгү кубулуштар жөнүндө маалымат берүү; 

Өнүктүрүүчүлүк: 

 Окуучулардын сабакка болгон кызыгуусун кабыл алуусун, көңүл 

буруусун, эске тутуусун, анализдөө; 

 Мезгилдерди элестетип айтып берүү жөндөмдүктөрүн өнүктүрүү; 

Тарбия берүүчүлүк: 

 Жаратылышты сактоого табиятты сүйүп, кастарлай билүүгө тарбиялоо; 

 

Сабактын жабдылышы: 

 Мезгилдин сүрөттөрү, суроолор, тапшырмалар. Перфакарталар, скоч, 

маркер, ватман, түрдүү-түстүү кагаздар. Аба ырайын түшүндүргөн сүрөттөр. 

II. Сабактын жүрүшү: 

 Саламатсыңарбы балдар! Сиздерди көргөнүмө кубанычтамын жана 

бүгүнкү класстык саатыбызга мен силерге төрт мезгил жөнүндө айтып берем.  

 Каардуу кыш келет, анын артынан назик, сулуу жаз келет, анын 

артынан жайдары жай, анан берешен мүнөз күркүрөгөн күз келет. 

- Кана балдар айткылачы, азыр кайсы мезгил? 

- Күз. 

- Туура.   

- Бир жылда канча мезгил бар? (Төрт) 

- Кыш мезгилине кайсыл айлар кирет? 

 
- Кыш айын ким жакшы көрөт? 

 
- Жаз мезгилине кайсы айлар кирет? 

- Жай айларына кайсы айлар кирет? 

 
- Күз айларына кайсы айлар кирет? 

          
Бир жылда канча ай бар? 

- Эми болсо балдар, айларды кыргызча кандай айтабыз? Эгерде 

билбесеңер мен силерге үйрөтөм. 

- Учтун айы—Январь                                 Теке айы - июль 



69 

 

- Бирдин айы  - Февраль                               Баш оона айы - август 

- Жалган куран –Март                                  Аяк оона - сентябрь                                  

- Чын куран –Апрель                                    Тогуздун айы - октябрь                                    

- Бугу айы—Май                                            Жетинин айы - ноябрь 

- Кулжа айы—Июнь                                      Бештин айы - декабрь 

- Мугалим: Кана балдар мен азыр силерге табышмак айтам, силер тапкыла. 

Кайсы мезгил? 

 Бир күн келип карасам. Кайсы мезгил? 

Алма бүрдөп калыптыр. (жаз). 

 Дагы келип тиктесем, 

Гүлдөр гүлчө жарыптыр. (жай) 

 Кийин келип текшерсем, 

Толгон мөмө бутакта. (Күз) 

 Ал мөмөнү биз жыргап, 

Жеп жатабыз бул жакта. (кыш) 

Сабакты бышыктоо: 

 Демек балдар, биз силер менен жыл мезгилдери жөнүндө кеңири 

түшүнүк алдык.                           

  Эми балдар,  силерге суроо берейин: 

1. Силерге кайсыл мезгил өтө жакты? 

2. Эмне үчүн? 

3. Бир жылда канча мезгил бар экен? 

4. Бир жылда канча  айлар бар экен? 
5. Бир айда канча күн бар? 

Бабалар сөзүн билип жүр! 

1. “ Жаз жарыш, күз күрөш”.  

2.  “Жазгы мээнет – күзгү ыракат”. 

3. “Жазгы суук жандан өтөт”. 

4. “Жазда кылган мээнетти, кышта көрөт дөөлөттү”. 

5. “Кыш азыгын жайда камда”. 

6. “Кышында арабаңды дайында, жайында чанаңды 

дайында”. 

Жыйынтыктоо: Мына балдар, бүгүн биз “Төрт мезгилдин сыры” деген 

темада класстык саат өттүк. Силерге кайсы мезгил жагат? Эмнеси менен? Бир 

жылда канча айлар бар? Ошол айлардын кайсынысын жакшы корөсүңөр? 

Бүгүнкү класстык сааттыбыз жактыбы? Көңүл бурганыңыздар үчүн чоң 

рахмат! 

 

Үйгө тапшырма: 

 

 Жакшы көргөн гүлдөрдү тартып келгиле. 

ТЕМА: “МУГАЛИМ –ЭКИНЧИ АТА-ЭНЕМ ” 

(1-класс) 
Мугалим – мөмөлүү дарак 

 

 

Сабактын темасы: “Мугалим – экинчи ата-энем”  

Сабактын максаты:  

 Мугалимдин кадыр-баркын түшүнүшөт; 

 Мугалимдерге сый-урмат көрсөтүүнү үйрөнүшөт; 

Өнүктүрүүчүлүк: 

 Окуучулардын сабакка болгон кызыгуусун кабыл алуусун, көңүл 

буруусун, эске тутуусун, анализдөө; 

 Мугалим кандай болуш керек?  элестетип айтып берүү жөндөмдүктөрүн 

өнүктүрүү; 

Тарбия берүүчүлүк: 

 Мугалимди сыйлап, угуп, айткан сөздөрүн эстеп калууга  тарбиялоо; 

Сабактын жабдылышы: 

 Мугалим жөнүндө сүрөттөр, суроолор, тапшырмалар, ырлар, 

табышмактар. Скоч, маркер, ватман, түрдүү-түстүү кагаздар. 

 

 Сабактын жүрүшү: Уюштуруу. 

Мен азыр силерге А. Осмонов агайыңардын “Мугалим” деген ырын окуп 

берем. 

Билим менен көгөртүп, 

Эстүү болсун деп тилеп, 

Заманына жарашкан, 

Жакшы балдар болсун деп, 

Тарбия берип тазартып 

Ырыстуу болсун деп тилеп. 

Өлкөсүнө жарашкан, 

Өткүр балдар болсун деп. 

Жазгы сонун гүлдөрдөй, 

Кооздонтуп гүлдөтүп. 

Ууз талдай буралтып, 

Ак кайыңдай бүрдөтүп. 

Маңдайынан нур төгүп, 

Күлө карап турган ким? 

Окуучулар: Ал мугалимдер. 

Мугалим:  

Мугалим ким? 

Ал экинчи  ата-эне. 

Бүт эмгегин белендейт ал берээрге, 

Биз ушуну дайым өйдө коймокпуз, 

Кайсы кесип улуу десе эгерде. 

« Мугалим» - деген улуу сөздү укканда жылуу сезим ойгонуп, ага болгон 

урмат-сый пайда болот. Мугалим – мөмөлүү дарак, дагы кесиптердин 

падышасы деп  коебуз. Демек баарына бирдей  жылуулугун чачкан мээримдүү 

күнгө теңейбиз. Ал канчалык мээримин окуучуларга өз баласындай  төксө, 

анын нурлары ошончолук жылуу, жарык болот. Мугалим дарак болсо, 

окуучулар анын бышып турган мөмөсү. Мугалим – экинчи ата-эне. Анткени, 

мугалим ар бир окуучунун кең келечеги үчүн түмөндөгөн түйшүк тартып, көп 

эмгектенип, балдарындай мээримин төгүп, бүтүндөй билимин арнайт. 

Мугалим илим, билим, тарбия гана бербестен, келечектин кесип ээлерин гана 

даярдабастан, ал баарыдан мурда  балдарды жоопкерчиликке, гумандуулукка, 

тартиптүүлүккө, улууларды урматтоого, кичүүлөрдү ызаттоого үйрөтөт. 

Мугалим эң биринчи “а” деген тамганы үйрөтөт. Эми баарыбыз хор 

менен айтабыз: “Биз үйрөндүк мугалимден” 

 

 

 

Колго калем алганды, окуганды, жазганды 

   Биз үйрөндүк, биз үйрөндүк мугалимден. 

Тыбыш жана тамганы, табышмакты тапканды 

 Биз үйрөндүк, биз үйрөндүк мугалимден. 

Жомок жана ырларды, китептеги сырларды 

 Биз үйрөндүк, биз үйрөндүк мугалимден. 

Жакшы менен жаманды айырмалай алганды  

Биз үйрөндүк, биз үйрөндүк мугалимден. 

 

Сабакты бышыктоо: 

 

Суроолор: 
 

1. Мугалим деген ким экен? 

2. Эмне үчүн мугалимди экинчи ата-эне дейбиз? 

3. Мугалимден  эмнени үйрөнөбүз? 

4. Мугалимдин айткан сөздөрүн угабызбы? 

 

Бабалар сөзүн билип жүр! 

 

1. “Мугалим – экинчи ата-эне”. 

2. “Мугалим  - мөмөлүү дарак”.  

3.  “Мугалим – жакшылыктын жарчысы, тарбиянын 

башаты”. 

3. «Мугалим – укканга санат, учканга канат». 

4. “Мугалим – бул коомдун күзгүсү”. 

5. “Мугалим - укканга санат, учканга канат”. 

6. “Мугалим күндөй тийсе жаркырап, окуучулар гүл 

сыяктуу ачылат”. 

 

Жыйынтыктоо: Мына балдар, бүгүн биз мугалим ким? Ал эмне иш 

кылат? Мугалим – эмне үчүн экинчи ата-эне? Жөнүндө сүйлөштүк. Бүгүнкү 

класстык сааттыбыз жактыбы? Көңүл бурганыңыздар үчүн чоң рахмат! 

 

Үйгө тапшырма: 

 Мугалимдерге арналган макалдарды жаттап келгиле. 

 

 

 

 

 

 



75 

 

 

ТЕМА: “АТА-ЭНЕҢДИ СЫЙЛА” 

(1-класс) 

 
 “Биздин балдар – бул биздин карылыгыбыз.  

Туура тарбиялоо – бул биздин бактылуу карылыгыбыз, 

 жаман тарбиялоо – бул биздин келечектеги кайгыбыз,  

көз жашыбыз, башка адамдар алдындагы,  

бүт өлкө алдындагы күнөөбүз” (Макаренко А. С. ) 

 

БУЛ ДҮЙНӨДӨ ЭҢ КЫМБАТЫМ – АТА-ЭНЕ! 

 

 
 

“Ата — аска тоо, Эне — оргуган булак, бала — экөөнө тең шам чырак” 

 

Сабактын темасы: “Ата-энеңди сыйла”  

Сабактын максаты:  

 Ата-эненин кадыр-баркын түшүнүшөт; 

 Ата-энеге сый-урмат көрсөтүүнү үйрөнүшөт; 

Өнүктүрүүчүлүк: 

 Окуучуларга ата-эне, эже-ага тууралуу акыл насаат айтыпата-эненин 

асылдыгын, ыйыктыгын даңктоого үйрөтүү;  

 Ата-эне балдары үчүн кандай болот?  Элестетип айтып берүү 

жөндөмдүктөрүн өнүктүрүү; 

Тарбия берүүчүлүк: 

 Окуучуларды адептүү, ата-энени сыйлаган, бир туугандарга жакын, 

сылык мамиле жасоого тарбиялоо; 

Сабактын жабдылышы: 

 Мугалим жөнүндө сүрөттөр, суроолор, накыл сөздөр,  ырлар, макалдар. 

Скоч, маркер, ватман, түрдүү-түстүү кагаздар. 

 

 Сабактын жүрүшү: Уюштуруу. 

 

Мугалим: Жашоодо ар бир адамга эң ыйык, эң кымбат, дүйнөдө  

табылгыс – бул ата-эне. 

 

                           
Ата-эне баласына тартуулаган мээримдүүлүктүн өлкөсү, үй-бүлөнүн 

бакты-таалайы, куту, бейпилдиктин жана шаттыктын тийип тургана күнү. 

Алар биз үчүн эн кадырлуу, сыйлуу  адамдар. Ата-энелердин балдарына 

болгон сүйүүсү чексиз, жан дүйнөлөрү назик жандар. 

Ата-энелерди сыйлоо бул балдардын ыйык милдети. Алар өтө сезимтал 

жандар. Балдары үчүн бул жашоонун ысыгына, суугуна чыдап, тагдырдын ар 

кандай кыйынчылыгына каршы туруп, туура жолду көрсөткөнгө аракет кылат. 

Балдары үчүн жашап, аларга өзү кийбегенди кийгизип, ичпегенди ичирип, 

ооруса кошо ооруп, балдарынын тегерегинде күйүп турган чырак сыяктуу. 

Биздин жакшы ийгиликтерге жетишибиз үчүн өмүр бою күрөшүп келген 

ата-энебизге биз карызбыз, аларга кызмат кылууга, ар дайым аларды 

кубантууга, ыраазы кылууга биз милдеттүбүз. Аларды кубандырып, сүйүнтүп 

турсак ошондо биз аларды бактылуу кыла алабыз.   

 

 

 

 

 



77 

 

 

ЭНЕНИН БАЛАГА ДЕГЕН СҮЙҮҮСҮ – ЧЕКСИЗ!  

 
Эне баласына боорукер болууга үйрөтөт. Адамгерчиликтүү сапаттарды 

калптантат. “Улууну урматтаганга, кичүүнү ызаттаганга”  биртуугандарына 

кандай мамиле кылышты  күндө  тарбиялайт.  

 

 
 

УУЛДУ ТАРБИЯЛООДО АТАНЫН ОРДУ, АТА, КЫЗЫНА ДА, 

УУЛУНА ДА, КАНДАЙ САПАТТАРДЫ КАЛПТАНДЫРЫШ КЕРЕК 

 

  ...Атакебай, эң күчтүү адам дүйнөдө, 

  Анан калса баардыгынан акылдуу. 

  Бардык ысым, 

  Бардык аттын ичинен, 

  Жүрөгүмө эң башкача жакын бу. (Б. Б.Алымбаева)   

 Ата тарбиялоодо, Ата мекенди сүйүүгө, мекенчилдикке, ал эми эркек 

балдар үчүн чыныгы эркектик сапаттарды калптандырат. Уулу атасын 

туурап, атадан үлгү алат.  

 

АТАНЫН ЖАНА ЭНЕНИН ТАРБИЯСЫНАН БАЛАНЫН 

ЖАШООСУНДАГЫ РОЛУ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                      Атакеме: 

Бактыбызга бар болуңуз атаке, 

Бак-дөөлөттү башыңызга 

кондуруп. 

Апам менен өмүр бою бир болуп, 

Аккан суудай узун болсун 

өмүрүңүз. 

Апакеме: 

Кечир апа капа кылсам өзүңдү, 

Кечир АПА укпай калсам 

сөзүңдү. 

Баалай билем эмгегиңди апаке, 

Аман болчу алтын апам берекем. 

Эне баласын кандай болсо да жакшы көрөт, ата болсо эмгеги жана 

кадыр-баркы үчүн. 

 Тарбиялоодо ийгиликке жетүүдө ата-эне ар күнү баласы үчүн үлгү 

болушу керек.  

 

Атанын тарбиясы: Эненин тарбиясы: 

Өзүнө болгон ишеним пайда болот 

балада; 

Адамгерчилик, боорукердик 

сапаттары калптанат; 

Чечим кабыл алуу жөндөмү; Башкаларды угаа билүү жөндөмдөрү 

калыптанат; 

Чынчылдык; Апанын тарбиясы менен мээримдүү 

өсөт бала; 

Туруктуулук; Тазалыкка үйрөнөт; 

Мекенчилдик; Жүрүш-турушу тарбиялуу болот; 

Эркек балдар үчүн чыныгы эркектик 

сапаттар калыптанат. 

Апанын тарбиясы менен баланын 

психикасынын саламаттыгы 

калптанат. 

 

Сабакты бышыктоо: 

 

Суроолор: 

1. Эне баланы кандай тарбиялайт экен? 

5. Атанын тарбиясы дегенге кандай түшүндүңөр? 

6. Мугалимден  эмнени үйрөнөбүз? 

7. Мугалимдин айткан сөздөрүн угабызбы? 

 

Бабалар сөзүн билип жүр! 
1.”Ата болсоң акылдуу бол, эне болсоң мээримдүү бол”. 

2. “Ата-мекен, эне –нур”. 

3. “Ата болуш – ардак, эне болуш – сыймык”. 

4. “Ата даңкы, эне баркы – балага дем”. 

5. “Ата жакшы – уул жакшы, эне жакшы – кыз жакшы”. 

6. “Ата көргөн – ок бычат, эне көргөн – тон бычат”. 

7. “Атаң карыса кул кылба, энең карыса күң кылба” 

8. “Атаны көрүп уул өсөт, энени көрүп кыз өсөт”. 

Жыйынтыктоо: Мына балдар, бүгүн биз ата-энелер жөнүндө кеп 

кылдык? Атанын орду, эненин орду кандай болот биз түшүндүк, ээ балдар? 

Бүгүнкү класстык сааттыбыз жактыбы? Көңүл бурганыңыздар үчүн чоң 

рахмат! 

 

Үйгө тапшырма: 

 “Ата жакшы – уул жакшы, эне жакшы – кыз жакшы”, - деген макалды 

кандай түшүндүңөр? Эмки сабакта ошол жөнүндө кеп кылабыз. 

ТЕМА: “БАТА МЕНЕН ЭЛ КӨГӨРӨТ” 

(1-класс) 

 
"Баталуу эр арыбас, батасыз эр жарыбас" 

“Жамгыр менен жер көгөрөт, бата менен эл көгөрөт”. 

 

 
 

Предмет: Тарбиялык саат 

Сабактын темасы: “Бата менен эл көгөрөт”  

Сабактын максаты:  

 Улууларды урматтону, батанын касиеттүүлүгүн түшүнүп, үйрөнүшөт; 

 Ата-энеге сый-урмат көрсөтүүнү үйрөнүшөт; 

Өнүктүрүүчүлүк: 

 Окуучуларга ак бата менен  адептүү, ыймандуу болооруна  үйрөтүү;  

 Бата балдарды мээр төгүүгө, сылык-сыпайы сүйлөшүүгө тарбиялоо. 

Тарбия берүүчүлүк: 

 Окуучулар бата берүү жана бата алуу адебин үйрөнүү. 

Сабактын жабдылышы: 

 Бата жөнүндө сүрөттөр, суроолор, накыл сөздөр,  ырлар, макалдар. 

Скоч, маркер, ватман, түрдүү-түстүү кагаздар. 

Сабактын жүрүшү: Уюштуруу. 

Мугалим: Балдар, бүгүнкү сабактын темасы: “Бата менен жер көгөрөт”, 

Көчмөн кыргыз элинин сөз кудурети – ак бата.  

  Илгери кыргыз элибиз батага чоң маани беришкен.  Алгач ”бата” деген 

сөздүн келип чыгышына токтоло кетүү зарылчылыгы бар.  

Сөздүн кудурети – адамда көзгө көрүнбөгөн биоталааны пайда кылып, 

адам баласынын өнүгүшүнө тийгизген таасири зор болгондуктан, ар бир жаш 

өспүрүм бата берүү жана бата алуу адебин билүүсү зарыл. 

 

 Бата –мааниси терең ыйык сөздөрдөн турат; 

 Бата – уйкаш сөздөрдөн куралып, ыр түрүндө айтылат; 

 Бата – улуу муун менен кичүү муундун байланышы; 

 Бата – бизди курчап турган микродүйнө (аура, биоталаа); 

 Батаны тыңшап, тыңдап жана батаны түшүнүп кабыл алуу керек; 

 Бата бергенде, бата алганда баш кийимчен болуу туура болот; 

 Бата берүү, бата алуу кыргыздын атам замандан бери келе жаткан 

баалуулугу, каада жөрөлгөсү; 

 Бата – адам баласынын төрөлгөндөн тартып өмүр бою аң-сезиминде, эс 

тутумунда ишенген таянычы болгон; 

 Ар бир жаш адам ата-энесинен, өзүнөн улуулардан ак бата алганга 

шашып, тескери бата алгандан алыс болуу керектигин унутпашыбыз 

керек. 

Кыргыз эли барда сөз кудурети, сөз кубаты болгон ак бата кылымдап 

жашай берет! (плакат) 

Кыргыз элинин баалуулуктарынын бири, ата-бабабыздан бери келе 

жаткан салт – бата берүү, бата алуу. Бата деген сөз араб тилинен келген, 

кыргызчага которгондо каалоо, тилек дегенди түшүндүрөт. Кыргыз элинде ак 

батага болгон ишеним, андагы сөз кубаты кылымдардан бери кемибей келе 

жатат. Адам баласынын өмүрү ак бата менен коштолгондуктан, элибиз 

“Жамгыр менен жер көгөрөт, бата менен эл көгөрөт” деген макал кепти атам 

замандан бери туу тутуп келет. 

Аталардын ак батасы менен адамдар максат-мураттуу, тилектүү, 

үмүттүү жашоого аракеттенишкен. Ушул бир ооз сөз канча миң муунду 

карытып айтылып келет. Баталардагы сөз адамдардын көөнүн жибитип, 

аларды башкаларга мээр төгүүгө, сылык- сыпайы сүйлөшүүгө тарбиялайт. Дал 

ушул ак баталар менен ар бирибиз адептүү, ыймандуу, мээримдүү болуп 

чоңоюп, элге кызмат кылган адамдардан болсун деп тилек кылып бизге бата 

берип келишет. 

Бала алакандарын бириктере, бетине жакын тутуп, берген батаны аягына 

чейин күтүп, акырында гана “оомийин”деп, батаны кабыл алдым деген 

мааниде колун жүзүнө сүртөт. Бата алат. Бата тийген кишини бак жалгайт. 

Батаны эл-журтка кадыр-баркы бар, көптү билип, көптү көргөн нарк-

нускалуу даанышман карыялар, ак элечек байбичелер керек учурда гана 

берген. Мындай адамдардын батасын алыш үчүн кыйла жыл кызматын 

кылгандар, алыстан ат арытып атайын келгендер да болгон. Кээде эл чакырып 

бата сурашкан. Элдик бата касиеттүү, ыйык эсептелет. Кыргызда «эл керегине 

жараган киши бол!» - деп бата беришет. Бул бата - кыргызга гана тиешелүү. 

Ошондой болсо да эл оозунда сакталып келаткан батанын түрлөрү көп. 

 Алсак, колго суу куйганда колун жууган киши суу куйган балага 

«өмүрлүү бол, бактылуу бол! Өркүнүң өссүн! Кем болбо! Кудай 

тилегиӊди берсин! Кудай жалгасын! Тилегиңе жет!» “Кудайым бак 

айтсын”, “Жолуң ачылсын” деген батасын берет. 

 Ал эми ымыркай-уулга: «касиеттүүнүн сөзүнөн сакта, кескинин көзүнөн 

сакта, акелерине атчы болсун, үкөлөрүнө башчы болсун, жорткондо 

жолун ач, жоомарт кылып колун ач». 

 Эл керегине жарачу мыкты чыкма уулдарына «Теңир телегейиӊди тегиз, 

бактыӊды эгиз кылсын. Кем болбо, тең бол. Жолуң ачылсын, түбүң 

түптөлсүн» ж.б. деп бата беришкен. 

Доор алмашкан сайын адам баласынын жашоосунда айтылып жүргөн  

баталар дагы өзгөргөн. Мисалы: учурашуудагы батаны алалы. Кыргыздар 

бири-бири менен көрүшкөндө жылуу сөз, ак тилек сөздөрдү айтып 

саламдашкан. Байыртадан ата-бабалар “Арыбагыла” деп салам айтса, “бар 

болуңуз” деп алик алышкан. “Арыбагыла” деген сөздүн артында азбагыла, 

тоспогула, оорубагыла, азайбагыла деген тилек айтылат. Бар болуңуз (аман 

болуңуз). Качан кыргыз эли Ислам динин кабыл алгандан баштап учурашуу 

өзгөргөн. Ассалому алейкум! Алейким салам! Бул сөздөр араб тилинен 

алынган. Кыргызчага которгондо сизге, сиздин үй-бүлөңүздө тынччылык 

каалайм, алейким салам — сизде, сиздин үй-бүлөңүздө дагы тынччылык 

болсун. Мага жакшылык каалаган сизде дагы тынччылык болсун дегенди 

түшүндүрөт. Кыргыздардын ак баталарынын тарыхы эң узун. 

Мисалы, калк кадырлаган аксакал чоң тойдо же салтанатта кыбыланы 

карап төмөнкүчө бата берген: 

Жолуӊ шыдыр болсун, 

 Кызыр болсун. 

Тилиң кызыл болсун, 

Тилегиң узун болсун. 

Казаның толо аш болсун, 

Касташканың бас болсун. 

Айтканым сөөлөт болсун, 

Башыңа дөөлөт консун. 

Алдыңды мал бассын, 

Аркаңды бала бассын! 

Баш болсун, 

Берекелүү аш болсун, 

Узун өмүр жаш болсун. 

«Ихи!» деген оору болбосун, 

«Келе!» деген доочу болбосун. 

Баккан балаа болбосун. 

Калк ордунда болсун. 

Бак карасын 

Кыдыр даарысын. 

Эл тынч болсун, 

Эмгек кайнап турсун, 

Береке жайнап турсун. 

Ошол жайнаган берекенин ичинде 

Элибиз үзүрлүү өмур сүрсүн! 

Аллоху акбар! - деп алакан жайган. 

Физ минутка: Көзүбүздү ачып-жумуп, андан соң терезени карайбыз. 

Башыбызды кыймылдатпастан көзүбүздү айландырабыз: солго-оңго, өйдө-

ылдый. 

Ушул бир ооз сөз канча миң жылдарды арытып, канча миң муунду 

карытып айтылып келет. Бу сөзгө кулагыбыздын да көнүп болгону ушунчалык 

ага мамилебиз да азыр күндөлүк "кант, чай, аба, нан, суу" деген 

түшүнүктөрдөй эле кадыресе жөнөкөйлөшүп калган. Ак Батанын да адамдын 

жан дүйнөсүн асылдантаар таасири ошондой, табияты ошондой. Бата айтканда 

бул дагы буруу-терүүсүз чындык! Бирок биз муну ээлебейбиз. Ойлонбойбуз 

да. Анткени көбүбүз батанын чыныгы озуйпасын гана эмес, бата сөздүн өзүн 

унутуп калганбыз. Анын баасы-баркын, кадырын, касиетин, кудуретин, 

демин, турмуш жагдайдын миң бир кырдаалына карай жүрөк тереңинен миң 

түрлөнүп сызылып чыгаар адеми түрлөрүн кудум жер тамырынан тарам-тарам 

балкып чыккан даамы-дарылыгы ар бөлөк арашан булак сыңары. 

       Ооба, бата чыны менен адамдын түпкүр касиетинин, кубатынын, аялуу 

сырынын сызылып сыртка чыгышы, сөз аркылуу. Ошон үчүн байыркылар 

"бата-сөздүн атасы" дешкен. Бул тек ооз учу айтылган кеп эмес, мүлдө жашоо 

турмушун жетекке алган жан мыйзамы болгон. Ошондуктан, не башына баш 

кошулуп, келин алып балкып отурган үй болобу, не эл милдетин мойнуна алып 

сапар жүргөн азамат болобу, каптап, Көктүн бир тамчы суусуна зарылып 

турган журт болобу, "бата! бата! бата!" деп бакырып жекеге чыккан эр болобу, 

баары, баары батага кайрылган. Ак Батага, дили дирилдеп бата тилешкен. Ар 

кандай чоң, кичи маанилүү иш бата менен башталып, бата менен аяктаган. 

Бата күч да, дем да, кубат, кудурет да, ишеним, эрк да, баары бар. 

Сабакты бышыктоо: 

 

Суроолор: 

1. Бата берүү дегенди кандай түшүндүңөр? 

2. Батаны кимдер берет экен? 

3. Кандай баталарды үйрөндүңөр? 

4. Бата менен эл көгөрөт, жамгыр менен жер көгөрөт 

– дегенди кандай түшүндүңөр? 

 

Бабалар сөзүн билип жүр! 
1.”Улуулардын батасын ал”. 

2. “Жаштын тилегин берет”. 

3. “Бата – сөздүн атасы”. 

4. “Атаңдан бото калбасын, бата калсын”. 

5. “Уул-кызын бата алууга дилгир чоӊойтуп, батанын 

баасын акыл-эсине кыттай уютушсун”. 

6. “Төрүӊөр кенен болсун, оокатыӊар белен болсун, 

үйүӊөр куттуу болсун!”. 

7.  "Бата тийген жерден, сен да жакшылыкка 

ырыскылаш бол"  

8. "Ботонун куну-бир жут, батанын куну-миң кут". 

Жыйынтыктоо: Мына балдар, бүгүн биз бата жөнүндө көп маалымат 

уктук. Баталардын кандай түрлөрү бар экен, батаны кайсы учурда берилет. 

Батанын кандай таасири бар экенин да үйрөндүк. Бата жөнүндө кандай 

түшүнүк алдыңар? Бүгүнкү класстык сааттыбыз жактыбы? Көңүл 

бурганыңыздар үчүн чоң рахмат! 

 

Үйгө тапшырма: 

 “Жамгыр менен жер көгөрөт, бата менен эл көгөрөт”, - деген макалды 

кандай түшүндүңөр? Эмки сабакта ошол жөнүндө айтып бересиңер. 

ТЕМА: “ТАЗА БОЛСОҢ СУУДАЙ БОЛ, БААРЫН ЖУУП КЕТИРГЕН” 

(1-класс) 

 
"Суу адамзаттын өмүр булагы” 

Суу сыйлаган зор болот, суу кордогон кор болот”. 

 

 
 

 

Предмет: Тарбиялык саат 

Сабактын темасы: “Таза болсоң суудай бол, баарын жууп кетирген”. 

Сабактын максаты:  

 Сууну касиеттүүлүгүн түшүнүп, үйрөнүшөт; 

 Суунун баалуулугун үйрөнүшөт. 

Билим берүүчүлүк максаты: 

 Кыргыз жерин жана суу байлыктарын баалоону түшүнүүгө 

аракеттенет.  

 Суунун адам жашоосундагы зарылдыгын аңдашат. 

Өнүктүрүүчүлүк: 

 “Сууну сыйла” деген ырды жатташат”. 

 Кабыл алууга , көңүл бурууга , ой жүгүртүүгө, колдонууга үйрөнүшөт. 

Тарбия берүүчүлүк: 

 Ата мекендин артыкчылыгын сезишип, анын баалуулуктарын барктоого 

тарбияланышат; 

  Сууну булгоо, ысырап кылуу туура эмес экендигин билишет. 

Сабактын усулу: Аңгемелешүү 

Сабактын жабдылышы: 

 Көлдөрдүн, дарыялардын сүрөттөрү, суроолор, накыл сөздөр,  ырлар, 

макалдар. Скоч, маркер, ватман, түрдүү-түстүү кагаздар. 

Сабактын жүрүшү: Уюштуруу. 

Мугалим:  

Кыргыз жери суулары менен даңктуу. Ар бир өрөөндө мөңгүдөн келген 

суулар бар. Суулар кошулуп чоң дарыяларды түзөт. Кыргызстандын атактуу 

дарыялары Нарын, Чүй, Кара-Дарыя, Ак, Буура, Жазы, Көкөмерен 

жерибиздин көркү. Кээ бир жерлерде дарыялар топтоло берип, көлдү пайда 

кылган. Кыргызстанда ЫсыкКөл, Чатыр –Көл, Соң-Көл, Сары-Челек аттуу тоо 

көлдөрү бар. Мындан тышкары көп жерлерден булактарагып чыгат.  

            

 
Мекенибизде 150дөн ашык дары булактарыбыз бар. Аларга эл, Ысык-

Ата, Арашан, Нарзан, Кара-Шоро, Кыз- Булак, Аюу Булак деген булактардын 

дары суулар агып чыгып турат. Биздин жаратылышыбыз эң эле кооз. Суу 

жөнүндө эмнелерди билебиз: Жер бетиндеги суу үч абалда кездешет. Суюгу-

суу, газ абалындагы – буу, катуу абалындагы – мөңгү жана түбөлүк муздар. 

Адам үчүн суудай зарыл нерсе жок. Аны ичебиз, жер сугарабыз кир жууйбуз, 

үй тазалайбыз. Жер алдынан кагазда тереңден суу чыгат. Жер алдында да суу 

бар. Таза суу жерибиздин байлыгы, аны кор тутпайлы, сактайлы. 

  

Суу жөнүндө сонун ырлар бар, келгиле балдар угуп көрөлү. 

    Суу.  

Таза аба таттуу суу, 

 Түссүз муздак. 

   Көңүлдөргө жакчуу суу,  

Агат, сугарат, тазалайт.  

Туулуп өскөн айылым, 

 Суу өмүрдүн булагы  

Жакшы жердин жакшысы.  

Жашоо Жер жүзүндө жайылып, 

   Толуп чыккан аккан суу,  

Жети кабат жер астын,  

Жарып чыккан аккан суу. 

 
 

 
                                                                                                          Сүрөт интернеттен 

Азыр балдар мен силерге табышмак айтайын силер тапкыла: 

 Жутуп алып бууну, жерге себет сууну,  

Асманда учуп жүргөнү элестетет ак-кууну. (Булут) 

 
                                                                                                                         Сүрөт интернеттен 



89 

 

Макал-лакаптар. Суу атасы-булак. Сөз атасы кулак Суу сыйлаган кор 

болоор, Суу кордогон кор болоор. Суу дыйкандын –каны. Жер дыйкандын-

жаны. Ташкын сууда таш агат. 

Сабакты бышыктоо: 

 

Суроолор: 

1. “Суу  - жерге, байлык – элге” деген макалды кандай 

түшүндүңөр? 

2. Суу болбосо адамдар, жаныбарлар, өсүмдүктөр 

жашай алабы? 

3. Кыргызстанда канча дарыялар бар? 

4. Сууга түшкөнду жакшы көрөсүңөрбү? 

 

Бабалар сөзүн билип жүр! 
1.”Суу атасы – булак, сөз атасы кулак”. 

2. “Суу сыйлаган кор болоор, суу кордогон кор болоор”. 

3. “Суу дыйкандын – каны, жер дыйкандын жаны”. 

4. “Ташкын сууда таш агат”. 

5. “Суу адамдын жаны, өсүмдүк каны”. 

6. “Суу бар жерде жашоо бар”. 

7.  "Суу жүргөн өзөн кургабайт"  

8. "Суу ичкен кудугуңа - түкүрбө". 

9. “Суу менен ойнобо – чөгөсүң, от менен ойнобо – 

күйөсүң”. 

10. “Суу эркиндикти сүйөт” 

Жыйынтыктоо: Мына балдар, бүгүн биз суу жөнүндө көп маалымат 

уктук. Суунун кандай пайдасы бар экен? Суу болбосо адамзаты, өсүмдүктөр, 

жаныбарлар, куштар жашай алабы? Суу жөнүндө кандай түшүнүк алдыңар? 

Бүгүнкү класстык сааттыбыз жактыбы? Көңүл бурганыңыздар үчүн чоң 

рахмат! 

 

Үйгө тапшырма: 

 “Суу бар жерде жашоо бар”, - деген макалды кандай түшүндүңөр? Эмки 

сабакта суу жөнүндө ыр жаттап келесиңер. 

ТЕМА: “ДЕНЕНИ ЧЫҢДОО – УЗАК ӨМҮРГӨ ӨБӨЛГӨ.” 

(1-класс) 

 
 

“Ден соолук ар бир адамдын гана эмес,  

бүтүндөй коомдун баа жеткис байлыгы”. 

 
 

 
 

Предмет: Тарбиялык саат 

Сабактын темасы: “Денени чыңдоо – узак өмүргө өбөлгө.” 

Сабактын максаты:  

 

 Ден соолуктун адам баласына керектигин түшүнүп, үйрөнүшөт; 

 Ден-соолугуңар чың болуш үчүн күндө спорт менен машыгуу  

керектигин үйрөттүү. 

Билим берүүчүлүк максаты: 

 Ден-соолук – бул өмүр булагы жана биринчи байлык  экенин 

түшүнүүгө аракеттенишет.  

 Спорт адам жашоосунда эң керек экенин билишет. 

Өнүктүрүүчүлүк: 

 “Ден соолук ” жөнүндө макал-лакаптарды үйрөнүшөт; 

 Кабыл алууга, көңүл бурууга, ой жүгүртүүгө, колдонууга үйрөнүшөт. 

Тарбия берүүчүлүк: 

 Ден соолуктун артыкчылыгын сезишип, анын баалуулуктарын 

барктоого тарбияланышат; 

  Өзүн таза алып жүрүүгө, спорт менен машыгуу керектигин үйрөнүшөт. 

Сабактын усулу: Аңгемелешүү 

Сабактын жабдылышы:

 
Сабактын жабдылышы: 

 

 Сүрөттөр, суроолор, накыл сөздөр,  ырлар, макалдар. Скоч, маркер, 

ватман, түрдүү-түстүү кагаздар. 

 

Сабактын жүрүшү: Уюштуруу. 

 

Мугалим: Балдар бүгүнкү биздин сабагыбыздын темасы: “Денени чыңдоо – 

узак өмүргө өбөлгө.” Демек биз ден-соолук жөнүндө сүйлөшөбүз.  

Ден-соолук термини латынча salusis деген сөздөн келип чыккан, 

"куткарылуу" дегенди билдирет. 

 Ден-соолук – бул өмүр булагы жана биринчи байлык.  Таза болуу биздин 

ар бирибиздин негизги максатыбыз жана милдетибиз. Тазалык ден соолуктун 

негизги булагы. Жашоодо адамга эң биринчи эмне керек? Сөзсүз – ден соолук.  

Ден-соолугубуз жакшы болуш үчүн биз күндө спорт менен машыгыбыз керек. 

Эртең менен эрте туруп зарядка жасап, анан күндө суу менен таза жунуп 

колдорубузду, тиштерибизди, бетибизди жуйбуз.  Анткени колубуз менен  ар 

нерсе кармайбыз. Ошого самын менен бат-баттан жууп турушубуз керек. 

Анткени оорунун баары эле кол аркылуу жугушу мүмкүн. Мөмө, жемиш 

жегенде да сөзсүз жууш керек. Тазалык – ден соолуктун булагы демекчи ар 

дайым таза жүрсөң ден соолугуң жакшы болот, оорубайсың. 

Балдарга пайдалуу кеңештер: 

Тамактануу алдында колуңду таза жуу; 

1. Ар дайым эртең менен дене  

көнүгүүсүн жаса; 

2. Эрте жатып, эрте тур; 

3. Тишиңди таза жуу; 

4. Колду сууга жууп, самындоо; 

5. Самынды жакшылап көбүртүп,  

тырмактардын астын, колдун  

сырткы бетин жана салааларды да жуу; 

6. Таза сүлгү менен кургатуу; 

7. Эмдөөдөн качпа; 

8. Кийимиңди да таза карма. 

Эгер ушул жөнөкөй эле нерселерди эске алсак, көп оорудан сырткары 

болуп, өмүрүбүздү сактап кала алабыз. 

Спорт - бул  табылгыс байлык 
 

 

                     

 Эң биринчи учурда балдар, биз спортко көңүл буруубуз керек. 

Ден соолукта болуш үчүн биринчиден туура тамактануу, жер жемишти 

көп колдонуу, толуп семирип кетүүдөн сактануу (майлуу оокаттардан 

алыстоо), активдүү дем алуу.  

 Көп кыймыл аракет кылуу, кышында лыжа тебүү, чана, коньки  тебүү, 

жүгүрүү керек. Ал эми жайында болсо топ ойноо, велосипед тебүү, футбол 

ойноо, сууга түшүү. 

 

Анан дагы ден-соолук чың болуш үчүн убагында уктап, убагында 

турушуңар керек. Өтө көп уктаган дагы болбойт. Эң кичинекей ымыркайлар 

18 саат укташы керек, ал эми силерге окшогон балдар 11 саат, ал эми 

өспүрүмдөрдүн уйкусу 10 саат болушу керек. 

Уйкуңар бузулуп калса ооруп калышыңар мүмкүн. Жакшы уктоо – бул 

дагы ден соолуктун бирине кирет. 

 

 

 

Сабакты бышыктоо: 

 

Суроолор: 

1. Ден соолук деген эмне? 

2. Кышында кандай спорт менен алектенебиз? 

3. Жайында спорттун кандай түрү менен ойнойбуз ? 

4. Ден соолукта болуш үчүн кандай тамактанабыз? 

5. Ден соолукту сакташ үчүн кандай өзүбүздү алып 

жүрүшүбүз керек? 

 

Бабалар сөзүн билип жүр! 
1.”Дене тарбия – ден соолукка табылбас дары”. 

2. “Дени сактын – руху бийик”. 

3. “Дени тазанын деми таза”. 

4. “Жашоо ырахаты – ден соолук”. 

5. “Жаштык менен ден соолуктун кадыры карыганда 

билинет”. 

Жыйынтыктоо: Мына балдар, бүгүн биз ден соолук  жөнүндө көп 

маалымат уктук. Ден соолуктун кандай пайдасы бар экен? Ден соолук 

жөнүндө кандай түшүнүк алдыңар? Бүгүнкү класстык сааттыбыз жактыбы? 

Көңүл бурганыңыздар үчүн чоң рахмат! 

 

Үйгө тапшырма: 

 Үйдөн макалдарды жаттап, түшүнүгүңөрдү айтып бересиңер. 

       ТЕМА: “Китеп билим кенчи” 

(1-класс) 

 
 

“Китеп биздин досубуз” 
 

 
 

Китеп - менин тунук таза булагым, 

Китеп – менин өчпөс жарык чырагым.  

Көптү окуп, көптү билип китептен,  

Мекениме талбай кызмат кыламын. 

 
Предмет: Тарбиялык саат 

Сабактын темасы: “Китеп билим кенчи” 

Сабактын максаты:  

 Китептин адам баласына керектигин түшүнүп, үйрөнүшөт; 

 Китепти айырбай, таза сактаганга үйрөттүү. 

Билим берүүчүлүк максаты: 

 Китептин пайдалуу жагы менен таанышышат, билишет.  

 Макалдарды, учкул сөздөрдү айтып, табышмактардын жандырмагын 

таап китептин адам турмушундагы ролун билишет. 

Өнүктүрүүчүлүк: 

 “Китеп ” жөнүндө макал-лакаптарды үйрөнүшөт; 

 Китепке болгон кызыгуусун арттырышат. 

Тарбия берүүчүлүк: 

 Китептин баалуулуктарын сезип, китепти  барктоого тарбияланышат; 

  Билимдүү, акылдуу болуу үчүн, китеп ар бирөөнө керектигин 

үйрөнүшөт. 

Сабактын усулу: Аңгемелешүү 

Сабактын жабдылышы: Ар түрдүү кызыктуу китептер, китептин сүрөттөрү, 

китеп жөнүндө макалдар, кластер, жасалма дарак, гүлдөр, карточкалар. 

Сабактын жүрүшү: Уюштуруу иштери. 

- Саламатсыңарбы кымбаттуу окуучулар! Анда эмесе “Китепти кандай  

окуу керек? ” деген темада тарбиялык саат өтөбүз.  Китептин көптөгөн 

сырларын ачабыз. Китепти жакшы көрүп, сүйөбүз. Аны менен достошобуз.  

   Билим кени – китеп, 

   Тарбия кени мектеп, 

Ким китепти көп окуса, 

Ал көптү билет.  

 

Көптү билсем экен деп, 

Дегдеп согот жүрөгүм. 

Ошондуктан ар дайым. 

Айрыбастан барагын 

Китепти 

Ардактап окуп жүрөмүн. 

- Балдар, биз китепти кайдан алабыз? - Биз китепти китепканалардан, 

китеп дүкөндөрүнөн алабыз. – Китеп эмнеден жасалат? 1 (Окуучулар өз 

ойлорун айтышат).   Азыр мен силерге китептин пайда болуу тарыхын айтып 

берем.     

                                         КИТЕП 

Билбегенди билгизген, 

Китеп – билим булагы, 

Мээге сезим киргизген, 

Китеп билим чырагы. 

 

Ак булуттун үстүндө, 

Бардык балдар мектепте. 

Айга жакын жүргүзгөн, 

Китеп тилин угалы. 

 

Балдар китептер жөнүндө угалы: 

Эң алгач адамдар эмнелерге жазышкан? 

 

Жооп: Адамдар эң алгач таштарга жана 

жыгачтарга жазышкан. 

 

 

 

 

 

 

 

 

Андан соң эмнеден китеп жасашкан? 

          Териден китеп жасашкан. 

 
 Андан кийинчи? 

         Папирус жалбырагынан жасашкан. 

 
 Цай Лунь кагазды канчанчы жылы ойлоп тапкан? 

          Кагазды 105 – жылы ойлоп тапкан

 
 Андан кийин адамдар кагазга жаза баштаган. Кийин бара-бара эң 

жөнөкөй станок менен китеп чыгарган. Ошентип отуруп китеп басмаканалар 

чыгып, андан түстүү сүрөттүү китептерибиз чыгып келе жатат. 

  Ал эми  XXI кылымда китептин ордуна эмнелерди ойлоп табышты? - 

Компьютерлерди, телефондорду ойлоп табышты. 

 Мына көрдүңөрбү балдар китеп кандай кыйынчылык менен чыгат. 

Ошондуктан китептерди кантип окуу керек?  Барактарын айырбай, китепти 

сүйүп, аяр кармап окушубуз керек. Китеп бизге чын жолдош. Жакшы көргөн 

китептерибизди ата-энебизге  саттырып алып, полкаларыбызга тизип, 

сагынганда  окуп анан кайра ордуна таза коюп коюшубуз керек. Пайдаланып 

китептен Акылыңа акыл кош. 

- Эми болсо балдар мен силерге табышмак айтам, силер тапканга  

аракет кылгыла. 

 Сүлөбөйт, ар нерсени айтып берет, Айта берет акылын. (Китеп )  

 Ал нерсе адамзатка абдан керек. Ичинде жазып койгон нечен сыр бар, 

Ойлонуп муну кимдер таап берет? (Китеп) 

 

Учкул сөздөр: 

 “Акчадан байлык чогулгандай эле, Китеп окуудан билим чогулат”. 

                                                                                     (Владимир Иванович) 

 “Китеп жок үй – жаны жок дене”. 

 “Мен үчүн китеп алтын тактыдан да кымбат”. (В. Шекспир) 
 “Бул кылымда китептен сүйүктүү дос жок”. ( А. Навои) 

Сабакты бышыктоо: 

Суроолор: 

1. Китеп жөнүндө кандай түшүнүк алдыңар? 

2. Биз бүгүн китеп жөнүндө, анын сырларын канчалык 

деңгээлде билдик.  

3. Биз сабактын максатына жеттикпи же 

жетпедикпи? 

4. Китептин кандай пайдалуу жагы бар? 

5. Кандай китептерди жакшы көрөсүңөр? 

6. Үйүңөрдө китептер барбы? 

  Бабалар сөзүн билип жүр! 
1.”Китеп билим булагы”. 

2. “Билим кени - китеп”. 

3. “Китеп – билим, Билимиң менен баалан!”. 

4. “Китепсиз дүйнө – жапайылардын дүйнөсү”. 

Жыйынтыктоо: Мына балдар, бүгүн биз китеп  жөнүндө 

көп маалымат уктук. Китептин адамга кандай пайдасы бар 

экен? Балдар, китеп билбегенди билгизет. Акыл-оюңду алдыга жетелеп, акыл 

кошот. Ким китепти көп окуса, көптү билет. Силерди мен китептердин 

чыныгы досторунан болосуңар го деп ойлойм. Ошондуктан китепти сүй, 

айрыба, оку, үйрөн! 

Азыр электрондук китептер чыкты. Ал китептер көтөрүп жүрүүгө, 

издеген нерсериңди тез табууга өтө ыңгайлуу. Бирок, андан биздин ой 

жүгүртүүбүз өспөйт. Ага караганда жөнөкөй кагаздан жасалган китептерибиз 

эң пайдалуу. Биздин акылыбызды,ойлоо жөндөмдүүлүгүбүздү, сүйлөө 

речибизди, сөз байлыгыбызды өстүрөт. 

Бүгүнкү класстык сааттыбыз жактыбы? Көңүл бурганыңыздар үчүн чоң 

рахмат! 

 

Үйгө тапшырма: 

 Китеп жөнүндө ыр жаттап келгиле. 

       ТЕМА: “ОКУУЧУНУН КҮНДӨЛҮК РЕЖИМИ”. 

(1-класс) 

 
 

“Убакыттан уттурганың – ырыскыдан куру калганың” 
 

 
Предмет: Тарбиялык саат 

Сабактын темасы: “Окуучунун күндөлүк режими” 

Сабактын максаты:  

 Убакытты туура пайдаланууну үйрөнүшөт; 

 Күн тартибин түзүп, өзүн-өзү уюштурууну билишет. 

Билим берүүчүлүк максаты: 

 Убакыттын пайдалуу жагы менен таанышышат, билишет.  

 Тактыкка, жоопкерчиликке үйрөнүшөт. 

Өнүктүрүүчүлүк: 

 Окуучуларга ден-соолукта болуш үчүн күн тартибин туура сактоо керек 

экендигин  үйрөнүшөт; 

 Окуучулар китептеги сүрөттөрдөн окуучунун сабакка кечигүү 

себептерин аныкташат. 

Тарбия берүүчүлүк: 

 Убакыттын баалуулуктарын сезип, убакытты  барктоого 

тарбияланышат; 

  Тартиптүү, ден соолукта болуш үчүн, күнүмдук режимди сактоо 

керектигин үйрөнүшөт. 

Сабактын усулу: Аңгемелешүү 

 

 
  

Сабактын жабдылышы: Ар түрдүү кызыктуу күн-тартиби жөнүндө 

сүрөттөрү, убакытты туура пайдалануу жөнүндө макалдар. 

Сабактын жүрүшү: Уюштуруу иштери. 

- Саламатсыңарбы кымбаттуу окуучулар! Бүгүн класстык саатыбыздын 

темасы “Окуучунун күндөлүк режими” жөнүндө сөз кылабыз. 

 Окуучунун күндөлүк күн тартибин мектепте туура түзүш керек. 

Күн тартиби менен жаш балдардын күн тартиби баланын туура 

өсүшүнө, саламаттыгын чыңдоого, эрктүүлүккө тарбиялоого, тартипке 

үйрөнүүгө көмөктөшөт. Күн тартиби баланын ден соолугуна, жашына жана 

анатомия-физиологиялык өзгөчөлүгүнө жараша түзүлөт. Анда ар кандай иш 

аткаруунун, уйку менен эс алуунун, анын ичинде, таза абада сейилдөө 

мөөнөтү, убагында тамак ичүү, өздүк гигиена эрежелерин сактоо белгиленет. 

Күн тартибин сактоого баланы төрөлгөндөн тартып көндүрүүгө болот: 

белгилүү бир убакта уктоого, тамактанууга, ойноого, сейилдөөгө жана 

башкага үйрөтүү керек. Бул баланы багууну гана жеңилдетпестен чоңойгон 

https://ky.wikipedia.org/wiki/%D0%A2%D0%B0%D0%BC%D0%B0%D0%BA%D1%82%D0%B0%D0%BD%D1%83%D1%83
https://ky.wikipedia.org/wiki/%D0%A1%D0%B5%D0%B9%D0%B8%D0%BB%D0%B4%D3%A9%D3%A9

сайын тартипке, тыкандыкка үйрөтөт. Бала 1,5—2 жашында күндүз бир маал 

уктоого өтөт, таза абада болуу аба ырайына жараша 3—4 саатка созулат. Күн 

сайын эртең менен тамактангандан 1 —1,5 саат өткөндөн кийин дене 

тарбиясына машыктыруу зарыл. 

 Туура түзүлгөн күндөлүк режими - бул окуучунун эң сонун 

бакубаттуулугунун, класстагы окуу көрсөткүчүнүн, жакшы маанайдын 

кепилдиги. Бала уктаса, өз убагында тамактанып, окуудан тажабай, эс алганга 

убакыт тапса, анда график жакшы түзүлгөн десек болот. Балдар эс алгандан 

кийин, так сааттык графикке дароо даяр эмес болгондо, каникулдан кийин 

туура графикти уюштуруу өзгөчө маанилүү. Бала бакчада эс алууга көнүп 

калган 1-класстын окуучуларын көнүктүрүү да кыйын болушу мүмкүн. 

 

         

Мектеп жашындагы балдардын күн тартибине сөзсүз эртең менен туруп  

гимнастика, кыймылдуу оюндар, негизги кыймылдарды көбөйтүүгө 

багытталган дене тарбия машыгуулары, басуу, чуркоо, бийикке жармашып 

чыгуу жана башка киргизилүүгө тийиш. 

Эртең менен окуучулар пайдалуу азыктарды жеш керек. Балага өтө 

кызыл чай, кофе берүүгө, тамагына ачуу татымал кошууга болбойт, күчтүү 

сорпо, шоколад, пирогдор, цитрус жемиштерин ченеп берүү керек. Күндүзгү 

тамакты сейилдеп келгенден 30 мүнөт өткөндө, кечкисин жатардан 1 —1,5 

саат мурда ичүү керек. 

                   

Мектеп окуучуларынын күн тартибинде тамактанууга чоң көңүл 

бурулууга тийиш. Туура тамактануу (4—5 жолу) анын аң-сезиминин жана 

күч-кубатынын ойдогудай өсүүсүндө өтө маанилүү. Айрыкча, сүт жана андан 

даярдалган тамак-аш пайдалуу, анткени, анда белок, май, кальций туздары, 

витаминдер бар; ар күнү бала 400—500 г сүт ичүүгө тийиш.  

Балдардын тамактануусу чоңдордукунан анча деле айырмаланбайт. 

Витамин, белок, углевод жана башка керектүү заттардын жеткиликтүү 

өлчөмдө болушу зарыл. 

Сабактардын белгиленген өлчөмдөн көбөйүп кетиши, окуу, эс алууда 

күн тартибинин жоктугу, күч эмгеги менен кыймыл-аракеттин аздыгы мектеп 

окуучусунун нерв системасын жабыркатып, организмди чарчап-чаалыгууга 

жана начарлоого алып келет, ар кандай ооруга туруштук берүүсүн төмөндөтөт. 

 

 

 

 

 

 

 

 

 

 

   

  

Баланы мектепте, үйдө сабакка даярдануу убактысын бөлүштүрүүгө 

үйрөтүү маанилүү: ар бир сабакты даярдоонун ортосунда 10—16 мүнөт 

тыныгып, көздү эс алдыруу керек. 

Сабакка даярданууну жазуу 

иштеринен баштап, анан оозекисине 

өткөн оң. Адегенде анча татаал эмес 

тапшырманы аткарып, андан соң эң 

оорун, акырында эң жеңилин аткаруу 

максатка ылайык. 

 Баланын мектепке барышы анын 

турмушундагы бурулуш учуру болуп 

саналат. Ата-эне менен педагогдун 

милдети — алардын алдында турган 

кыйынчылыктарды мүмкүн болушунча 

жеңилдетүү керек. 

 

Ата-эне балдарга денени чыңдоо 

жагынан да тарбия берип, бала ар күнү эртең менен гимнастика жасоону 

адатка айландыруусуна жетишүү зарыл. 

Баланы гигиеналык адаттарга көндүрүү зарыл: өзү жуунууга, тишин 

тазалоого жана бир маал уктоого тийиш. Уктарда бөлмөнү жакшылап 

желдетүү керек. 

 Мектеп окуучулары таза абада эс алуусу керек. Сейилдөө, ойноо күнүнө 

үч сааттан кем болбой, анын жарымы мектептеги жана үйдөгү чарбактардын 

арасындагы тыныгууга кирүүгө тийиш. Организмдин күч-кубатын жана ишке 

жөндөмдүүлүгүн калыбына келтирүүдө уйкунун мааниси зор. 7—10 жаштагы 

балдар 10—10,5 саат, өспүрүмдөр 8—9 саат уктоо керек, антпесе алардын 

ишке жөндөмдүүлүгү 30%ке төмөндөйт. Уйкусу дайыма канбаган балдар акыл 

эмгегинен чарчаган сыяктуу эле, ачуулуу, унутчаак, орой болушат. Мектеп 

окуучулары саламаттыгына зыян келтирген, уйкунун бузулушуна алып 

келүүчү ашыкча күч келтирүүлөрдөн качуулары зарыл. 

 

 

 

 

 

 

 

Сабактан келгенден кийин атасына, 

апасына жардам берүү керек. 

 

 

1 -таблица 

Кенже жана орто мектеп жашындагы балдардын болжолдуу күн 

тартиби 

 

Күн тартиби Жашы 

7-9 жаш 

Жашы 

9-12- жаш 

Ойгонуу, эртең мененки көнүгүү, 

муздак сууга сүртүнүү, душ алуу. 

7.00 7.00 

Төшөнчүнүү жыйноо, жуунуу. 7.00 -7.20 7.00 – 7.10 

Эртең мененки тамак. 7.20 – 7.40 7.30 – 7.50 

Мектепке чейинки жол 7.40-8.00 7.40-8.00 

Мектептеги сабак, класстан 

тышкаркы иштер, коомдук 

иштер. 

8.00-12.00 8.00-13.00 

Мектептен үйгө чейинки жол. 12.00-12.30 13.00 – 13.30 

Түшкү тамак. 12.30 – 13.00 13.30 – 14.00 

Түштөн кийинки эс алуу. 13.00-14.00 - 

Сейилдөө, таза абада болуу, 

кыймылдуу оюндар 

14.00 – 15.30 14.00-17.00 

Сабакты бышыктоо: 

 

Суроолор: 

 

1. Күн тартиби эмне үчүн керек экен? 

2. Күнүмдүк режимди сактоо менен биз убакытты 

туура пайдаланат экенбизби? 

3. Спорттун кандай пайдалуу жагы бар? 

4. Режимде кандай тамактарды ичишиңер керек? 

5. Үйүңөрдө күндөлүк күн тартибиңер  түзүлгөнбү? 

 

  Бабалар сөзүн билип жүр! 

 

1.”Эмгекти көрбөгөн – ыракаттын кадырын билбейт”. 

2. “Эмгек кылсаң жашыңдан, дөөлөт кетпейт 

башыңдан”. 

3. “Колуңдан келбес жумушту, оюң менен бүтүрбө”. 

4. “Күчүңдү тилиңден чыгарбай, ишиңден чыгар!”. 

5. “Сый көрөм десең сыйлай бил”. 

Жыйынтыктоо: Мына балдар, бүгүн биз окуучулардын күндөлүк 

режими менен тааныштык  жана көп маалымат уктук. Күндөлүк режимдин  

окуучуларга кандай пайдасы бар экен? Күндөлүк режим жөнүндө кандай 

түшүнүк алдыңар? Биз бүгүн “Окуучунун күндөлүк режими жөнүндө, анын 

канчалык деңгээлде керек экенин  билдик. Биз сабактын максатына жеттикпи 

же жетпедикпи? 

Бүгүнкү класстык сааттыбыз жактыбы? Көңүл бурганыңыздар үчүн чоң 

рахмат! 

 

Үйгө тапшырма: 

 Окуучунун күндөлүк режими жөнүндө барбы? Апаңардан сурап 

көргүлө. 

 

 

 

 

 

 

 

 

 



107 

 

       ТЕМА: “МЕНИН АТЫМДЫН МААНИСИ”. 

(1-класс) 
“Бир атанын баласына калтырар эң  

чон мурасы - баласынын жакшы ысымы” 

 

 
 

Предмет: Тарбиялык саат 

Сабактын темасы: “Менин атымдын мааниси” 

Сабактын максаты:  

 Наристеге коюлган аттын маанисин   үйрөнүшөт; 

 Баланын төрөлгөндө ата-энесинен биринчи белеги бул аты 

экенин үйрөнүшөт. 

Билим берүүчүлүк максаты: 

 Жакшы коюлган аттын пайдалуу жагы бар экени менен таанышышат.  

 Балага ат коюудагы элдик салттарды үйрөнүшөт. 

Өнүктүрүүчүлүк: 

 Окуучуларга Кыргыз адам аттары жөнүндө тарыхый маалыматтарды 

үйрөнүшөт;  

 Өзүнүн атынын маанисин чечмелеп бергенге аракет кылат. 

Сабактын усулу: Аңгемелешүү. 

Сабактын жабдылышы: Ар түрдүү кызыктуу аттар жөнүндө 

маалыматтарды, адамдын аты жөнүндө макалдар. 

Сабактын жүрүшү: Уюштуруу иштери. 

- Саламатсыңарбы кымбаттуу окуучулар! Бүгүн класстык саатыбыздын 

темасы “Менин атымдын мааниси” жөнүндө сөз кылабыз. 

 Ар бир ата-эне наристеси төрөлгөндө ат коет. Уул-кызы келечекте 

мыкты адам болсун деген аруу тилек менен аларга татыктуу ысым ыйгарууга 

аракет кылат. 

 Адамдын тагдыры атына жараша болот деп айтылат. Андыктан 

жакшы, жарашыктуу атты эринбей издөө жакшы иштердин бири деп ойлойм. 

Ата-энеге бала канчалык кымбат, канчалык ыйык болсо, балага ата-эне 

да ошончолук кымбат, ошончолук ыйык болот. Анткени бала жарык дүйнөгө 

келгенде киндик каны ата-энесинин жашап турган жерине, баланын ыйык 

мекенине тамат. Ошондуктан балага эң биринчи ата-эне, Мекен кымбат. Бала 

төрөлгөндөн кийин ата-энесинен, коомчулуктан биринчи белек алат. Ал белек 

- анын ысмы. Бул берилген биринчи энчиде (баланын атында) ата-эненин 

чексиз үмүтү, баладан күткөн келечек максаты жатат. Ошондуктан балага ат 

качан, кайда берилгендигине карабастан, ал элдик казынанын катарына кирет 

жана элдик чыгармачылыктын бир түрүнө жатат. Ошентип, баланын атында 

ата-энелерибиздин тунук жана ыйык сезимдери уялаган. Ошол себептен ата-

энеси койгон атты терең урматтоо менен алып жүрүү - бала үчүн чоң 

жоопкерчилик. 

Илгери наристеге ат коёрдо: Ымыркайдын энеси баланы ак шейшепке 

ороп, колуна көтөрүп, атасы эң алдыга жол баштап, чогулган элдин маңдайына 

чыгат да: - Урматтуу ага-туугандар, улуу-кичүүлөр! - Биздин ушул 

перзентибизге, заманасына, турмушка, ата-энесинин келечек тилегине жараша 

максаттуу энчилүү ат коюп беришиңиздерди суранабыз! Албетте, бала 

келечекте ата-энесине күйүмдүү, туугантуушкандарына сүйкүмдүү, элге 

кадыр-барктуу, сөзү өтүмдүү, берилген энчилүү аты өмүр бою өзүн колдоп 

жүргөн рух, дух жолдошу болушун каалар элек. Чогулган элдин арасынан 

наристенин чоң ата-энеси (же тай ата-энеси, же ошол айылдын, аймактын 

кадырлуу кишиси) ортого чыгат да (жагдайды эсепке алуу менен): -Эл-журт, 

калайык, ушул наристеге энчилүү ат коюунун өзгөчө жооптуу милдетин биз 

мойнубузга алууну туура таптык: -Кара кылды как жарган, замананын оош-

кыйыш учурунда элге баш-көз болгон, эл кызматына жараган эр болсун деп, 

бул наристеге бир атты  энчилеп коюшат. 

      

Азыркы учурда больницада жатканда эле ат коюп коюшат. Ошол 

боюнча айтылып кала берет. Сөзүз түрүндө наристенин кулагына азан 

чакырып айтыш керек. 

АТТАРДЫН МААНИСИ: 

Базарбай. "Базар" деген сөздүн лексикалык мааниси соода кылуучу жай 

дегенди түшүндүрөт. Бирок кыргыз эли базарды — кайнаган турмуштун 

чордону жана майрам, шаан-шөкөт катары баалап, базар күнү туулган 

балдарды бактылуу деп эсептешип, аларга ушул сөзгө байланышкан Базарбай, 

Базаргүл, Базарбек деген ысымдарды коюшкан. Анын үстүнө мурда базар 

жума күнү болгон. Ошол себептен бул ысым аптанын жума күнүнө 

байланыштуу коюлган Жумабай, Жумабек, Жумагүл деген аттар менен 

маанилеш болуп эсептелет. 

Байзак. бай – ыйык + [у]зак деп чечмеленет. Мындан улам ата-эне уулунун 

өмүрү узун болсун деген тилек менен аны Байзак аташкан. 

Байтерек. Байыркы түрк элдеринин, анын ичинде кыргыз элинин 

түшүнүгүндө, терек узак жашоонун, узун өмүрдүн белгиси, символу. Ушул 

себептен бул ысым бала бутактап-өзөктөп, көбөйүп өссүн, балалуу-чакалуу 

болсун деген мааниде эркек балдарга коюлат. 

Бакыт. Бул ысым арабызда абдан көп колдонулган аттардын бири. Бала 

бактылуу, таалайлуу болсун, дөөлөтү ашып ташкан уул болсун деген ой менен 

коюлган ысым. 

Барпы. Бул чөптүн аты. "Манас" эпосунда бул сөз "кытай кандарын 

жашартып, узак жашатыш үчүн табыптар атайы даярдаган дары" деп берилет. 

Ысымды ата-бабалар бала оору-сыркоодон алыс болуп, ага көз тийбесин деген 

мааниде уулдарга ыйгарышкан. 

Барсбек. Барс — жаныбардын атынан алынган. Ошондой эле Барсбек 7-8-

кылымдарда Енисейдеги кыргыз кагандарынын башчысы, кол башчы, эл 

башчысы болгон. Мындан улам жаңы төрөлгөн уул бала келечекте эл 

башкарган эр азамат болсун деген мааниде ыйгарылып жүрөт. 

Бекболсун. Уулдарынын бели бек болуп, өмүрү узун болсун деген ниетте 

коюлган ысым. 

Бекжан. "Ымыркайдын жаны бек болсун, өмүрү узак болсун, элдин арасында 

аман-эсен чоңойгон уул болсун" деген аруу тилек менен берилген ат. 

Болот. Бул ысымдын лексикалык өзөгү "болот" деген катуу металлды 

түшүндүрөт. Экинчи мааниси "жетишет", "жетиштүү" дегенди билдирет. 

Көпчүлүк учурда биринчи маани колдонулуп бала болоттой курч болсун, ден 

соолугу чың болсун деген тилекте ыйгарылып келет. 

Барчын. Баарчын — бул бүркүт. Элибиз бул ысымды кыздарга куштай 

көкөлөп учкан, ар дайым бийиктикте жүрсүн деген мааниде берип келет. 

Батма. Бул сөз өзүнө "сулуу, сүйкүмдүү, жылдыздуу"деген маанилерди 

камтып кыз балдарга коюлуп келет. 

Баян. Лексикалык мааниси аңгеменин бир түрү. Ысым байыркы түрк тилинен 

которгондо "чексиз бактылуу" деген маанини да билдирет. 

Бермет. Суу астындагы аппак асыл таштын аты. "Көңүлүндө кири жок, 

берметтей таптаза кыз болсун, ою тунук, тилеги аруу болуп, өмүрү берметтей 

(суудай, океандай) таза жана узун болсун" деген ой менен кыз балдарга 

берилген ат. 

Сабакты бышыктоо: 

 

Суроолор: 

1. Өзүңдүн атыңдын маанисин билесиңби? 

2. Ата-энеңдин атынын маанисин тушүндүрүп көрчү? 

 

 

  Бабалар сөзүн билип жүр! 

1.”Атаны көрүп уул өсөт, энени көрүп кыз өсөт”. 

2. “Атанын баласы болбосон да, адамдын баласы бол ”. 

3. “Атына жараша заты”. 

Жыйынтыктоо: Мына балдар, бүгүн биз 

адамзатынын аттары жөнүндө маалымат уктук жана 

тааныштык. Ар ким өз атынын маанисин билип алыш  

силер үчүн  кандай пайдасы бар экен? Адамзатынын аттары жөнүндө кандай 

түшүнүк алдыңар? Биз сабактын максатына жеттикпи же жетпедикпи? 

Үйгө тапшырма: 

 Өзүңөрдүн атыңардын маанисин чечмелеп келгиле? Апаңардан сурап 

көргүлө. 

   ТЕМА: “ЖАШТЫН ТИЛЕГИН БЕРЕТ”. 

(1-класс) 
“Жаштык бар жерде жалын бар” 

 
 

Предмет: Тарбиялык саат 

Сабактын темасы: “Жаштын тилегин берет” 

Сабактын максаты:  

 “Жаштын тилеги орундалат” деген макалдын  маанисин    

түшүнүшөт;  

 Окуучулар тарбиялуу болуп, ар бирөөнүн ыраазычылыгын угууга 

үйрөнүшөт. 

Билим берүүчүлүк максаты: 

 Жаштар эмгек менен алектенсе, анын  пайдалуу жагы бар экени менен 

таанышышат.  

 Жаштар жөнүндө макал-лакаптарды  үйрөнүшөт. 

Сабактын усулу: Аңгемелешүү. 

Сабактын жабдылышы:  Сүрөттөр, суроолор, накыл сөздөр,  ырлар, 

макалдар. Скоч, маркер, ватман, түрдүү-түстүү кагаздар. 

 

Сабактын жүрүшү: Уюштуруу иштери. 

- Саламатсыңарбы кымбаттуу окуучулар! Бүгүнкү класстык  

саатыбыздын темасы “Жаштын тилегин берет”. Ар бирөөбүз кичинебизден 

алдыбызга бир жакшы максат коёбуз. Анткени максатсыз адам жашай албайт. 

Ошол үчүн элибизде айтылат: «Бир нерсеге чечим чыгаргандан мурда ойлон», 

жаштын тилегин берет жана орундалат, - дешип.  Бир нерсени тилегенден 

мурда ойлонуп анан тиле, тилегиң жүзөгө ашса өкүнүп калба. 

 

 

 
 

 “Жаштын тилегин берет”, - деген накыл сөз бекеринен айтылбаса керек. 

Жаштар: “жакшы окуп, келечекте депутат болом, же адамдарды айыктырган 

доктур болом, же балдарды окуткан мугалим болом деген тилеги 

чоңойгонунда аткарылат. Бирок ал үчүн эмгекчил болуш керек. Жаштардын 

ак эмгеги, талыкпаган аракети эч качан жерде калбайт. Анткени, жаштарда 

башкаларда жок кымбат нерсе – жаштык, күч-кубат бар. Ошол кайрылып 

келбес жаштыкты туура багытта пайдалануу өзүбүзгө көз каранды. Анткени, 

силер дагы чоңкыз, чоң жигит болосуңар. Мектепти аяктайсыңар, ошого чейин 

алдыга жакшы максат коюп, билимге умтулуп, талыкпастан окушуңар керек. 

Жашоодо кээде кыйналасыңар, ойлогон максатыңар ошол учурда аткарылбай 

калышы мүмкүн. Бирок, бул нерселер силерди сабырдуу, көтөрүмдүү жана 

чыдамдуу болууга үйрөтөт.  

 

 

 

 

Сабакты бышыктоо: 

Суроолор: 

1. Жаштык дегенди кандай түшүнөсүңөр? 

2. “Жашыңда берсин мээнетти, карыганда берсин 

дөөлөттү” ушул макалды чечмелеп бергиле? 

3. Жашыңда денең чың болсо, карыганда тың болорсуң” 

бул макалды кандай түшүнөсүңөр?  

4. “Жашыңдан жаман жолго баспаганың, адамдык 

сапатынды сактаганың” ушул макалды чечмелеп 

бергиле. 

 

  Бабалар сөзүн билип жүр! 

1.” «Ойноп сүйлөсөң да ойлоп сүйлө»”. 

2. «Бир сөз бар иш бүтүрөт, бир сөз бар, баш кестирет», 

3. “Жашыңда берсин (кылсаң) мээнетти, карыганда 

берсин (көрөсүң) дөөлөттү”. 

4. Жаштык бар жерде жалын бар. 

5. Жаштыктын кадырын карыганда билет. 

6. Жаштык менен ден соолуктун кадыры карыганда 

билинет.  

7. Жаштык укмуштуу доор, жаракөр уяттуу бол. 

Жыйынтыктоо: Мына балдар, бүгүн биз жаштын тилегин берет деген  

маалымат жөнүндө уктук жана тааныштык. Жаштар келечекте кандай тилек 

тилеш керек? Жаштар жөнүндөжөнүндө кандай түшүнүк алдыңар? Биз 

сабактын максатына жеттикпи же жетпедикпи? 

 

Үйгө тапшырма: 

 Өзүңөрдүн алдыңардагы максаттарыңарды ойлонуп келгиле. 

